
Монгол Улсын Их Хурлын 2018 оны намрын ээлжит чуулганы
 Төрийн байгуулалтын байнгын хорооны 

2019 оны 01 дүгээр сарын 09-ны өдөр /Лхагва гараг/-ийн 
хуралдааны товч тэмдэглэл

Төрийн байгуулалтын байнгын хорооны дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63,2 хувийн ирцтэйгээр хуралдаан 14 цаг 30 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Н.Энхболд;


Тасалсан: Б.Жавхлан, Д.Тогтохсүрэн.


Хэлэлцэх асуудалтай холбогдуулан Улсын Их Хурлын гишүүн О.Баасанхүү үг хэлэв. 

Нэг. “Төрийн захиргааны албан тушаалын зэрэг дэв, түүний нэмэгдэл олгох журам батлах тухай” Улсын Их Хурлын тогтоолын төсөл /Засгийн газар 2018.12.28-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Г.Занданшатар, Засгийн газрын Хэрэг эрхлэх газрын тэргүүн дэд дарга Г.Баясгалан, мөн газрын Хууль, эрх зүйн газрын дарга Н.Мягмар, Төрийн албаны зөвлөлийн ажлын албаны дарга Д.Баатарсайхан нар оролцов.

Хуралдаанд Төрийн байгуулалтын байнгын хорооны ажлын албаны зөвлөх Д.Зүмбэрэллхам, А.Солонго, референт Б.Төгсцэнгэл нар байлцав. 

Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Г.Занданшатар танилцуулав. 

Хуралдааныг 14 цаг 44 минутаас Улсын Их Хурлын гишүүн Н.Амарзаяа удирдав.


Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно. 

Н.Амарзаяа: “Төрийн захиргааны албан тушаалын зэрэг дэв, түүний нэмэгдэл олгох журам батлах тухай” Улсын Их Хурлын тогтоолын төслийн үзэл баримтлалыг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         12

Татгалзсан:                             2


Бүгд:                                      14

85.7 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн С.Бямбацогт Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 14 цаг 45 минутад хэлэлцэж дуусав.

Хоёр. Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл /Монгол Улсын Ерөнхийлөгч 2019.01.04-ний өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга З.Энхболд оролцов.

Хуралдаанд Төрийн байгуулалтын байнгын хорооны ажлын албаны зөвлөх Д.Зүмбэрэллхам, А.Солонго, референт Б.Төгсцэнгэл нар байлцав. 

Хууль санаачлагчийн илтгэлийг Монгол Улсын Ерөнхийлөгчийн Тамгын газрын дарга З.Энхболд танилцуулав. 


Хууль санаачлагчийн илтгэлтэй холбогдуулан Улсын Их Хурлын гишүүн О.Баасанхүү, Ж.Мөнхбат, Л.Оюун-Эрдэнэ нарын тавьсан асуултад Монгол Улсын Ерөнхийлөгчийн Тамгын газрын дарга З.Энхболд хариулж, тайлбар хийв.


Улсын Их Хурлын гишүүн Ж.Батзандан, Д.Эрдэнэбат, О.Баасанхүү, Ж.Мөнхбат, Л.Оюун-Эрдэнэ, Б.Наранхүү, М.Энхболд, Д.Хаянхярваа, Г.Занданшатар нар үг хэлэв.


Н.Амарзаяа: Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         14

Татгалзсан:                             0


Бүгд:                                      14

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн О.Баасанхүү Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 1 цаг 31 минут үргэлжилж, 19 гишүүнээс 13 гишүүн ирж, 84.2 хувийн ирцтэйгээр 16 цаг 01 минутад өндөрлөв.

Тэмдэглэлтэй танилцсан:


ТӨРИЙН БАЙГУУЛАЛТЫН БАЙНГЫН


ХОРООНЫ ДАРГА                                                                Д.ЛҮНДЭЭЖАНЦАН


Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА

МОНГОЛ УЛСЫН ИХ ХУРЛЫН 2018 ОНЫ НАМРЫН ЭЭЛЖИТ ЧУУЛГАНЫ
ТӨРИЙН БАЙГУУЛАЛТЫН БАЙНГЫН ХОРООНЫ 
2019 ОНЫ 01 ДҮГЭЭР САРЫН 09-НИЙ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан: Төрийн байгуулалтын байнгын хорооны гишүүдийн энэ өдрийн амгаланг айлтгая. Байнгын хорооны гишүүдийн ирц бүрдсэн тул Төрийн байгуулалтын байнгын хорооны 2019 оны 1 дүгээр сарын 09-ний өдрийн хуралдаан нээснийг мэдэгдье. 

Байнгын хорооны хуралдаанаар хэлэлцэх асуудлыг танилцуулъя. Улсын Их Хурлын гишүүн Батбаярын Ундармаагийн бүрэн эрхийг түдгэлзүүлэх тухай Монгол Улсын Ерөнхий прокурорын 2019 оны 1 дүгээр сарын 08-ны өдрийн нэг 91 тоот санал, 
Хоёр Улсын Их Хурлын гишүүн Лувсангийн Энхболдын бүрэн эрхийг түдгэлзүүлэх тухай Монгол Улсын Ерөнхий прокурорын 2019 оны 1 дүгээр сарын 08-ны өдрийн нэг 92 тоот санал, 
Гурав Улсын Их Хурлын Дорждамбын Дамба-Очирын бүрэн эрхийг түдгэлзүүлэх тухай Монгол Улсын Ерөнхий прокурорын 2019 оны 1 дүгээр сарын 08-ны өдрийн нэг 93 тоот санал, 
Дөрөв Улсын Их Хурлын Гомбожавын Солтаны бүрэн эрхийг түдгэлзүүлэх тухай Монгол Улсын Ерөнхий прокурорын 2019 оны 1 дүгээр сарын нэг 94 тоот санал, 
Тав Төрийн захиргааны албан тушаалын зэрэг дэв түүний нэмэгдэл олгох журам батлах тухай Улсын Их Хурлын тогтоолын төсөл, Засгийн газар 2018 оны 12 сарын 28-ны өдөр өргөн мэдүүлсэн хэлэлцэх эсэх, 
Зургаа Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл, Монгол Улсын Ерөнхийлөгч 2019 оны 1 дүгээр сарын 04-ний өдөр өргөн мэдүүлсэн хэлэлцэх эсэх зэрэг нийт 6 асуудал байгаа юм. 

Танилцуулахад эхний 4 асуудал бол Халдашгүй байдлын байнгын хороо хуралдаад дараа нь Хууль зүйн байнгын хороо хуралдаж Төрийн байгуулалтаар орж ирэх учраас одоо хуралдаж амжаагүй байна. Ажлын 48 цагийн дотор хэлэлцэж шийдвэрлэнэ гэсэн ажлын 2 өдрийн дотор гишүүний бүрэн эрхийг түдгэлзүүлэх эсэх асуудлыг шийдвэрлэнэ гэж заасан тул манай Байнгын хорооны хэлэлцэх хэргийн төлөвлөгөөнд орсон явж байгаа. 

Гэхдээ бол өмнөх дэд хороо, Байнгын хороодын хуралдаанаар ороогүй байгаа учраас энэ асуудлыг бол хойшлуулъя гэсэн саналтай байна. О.Баасанхүү гишүүн. 

О.Баасанхүү: Баярлалаа. Энэ сүүлийн үед энэ төрийг барьцаалж төрийн үйл ажиллагааг явуулахгүй байх шууд болон шууд бус байдлаар ашиг сонирхлын зөрчил гаргаад ний нуугүй хэлэхэд бол энэ хууль хяналтын байгууллагын үйл ажиллагаанд эс үйлдлээрээ саад учруулж байна гэж би хараад байгаа юм л даа. 

48 цаг хэрэв өнгөрөх юм бол энэний хариуцлагыг хэн үүрэх болж байна вэ? Төрийн байгуулалтын байнгын хороо миний ойлгож байгаагаар бол төрийн чиг үүргийг хэвийн явуулахад хяналт тавьж Засгийн газрын болон хууль хяналтын байгууллагын тодорхой бүтэц хуулийн дагуу явж байхад нь чиглэл өгч үүрэг даалгавар өгч хянаж хариуцлага тооцдог ийм байгууллага. Халдашгүй байдлын дэд хороо хэрэв хуралдахгүй бол яах вэ гэдэг асуудлыг бас хэлэлцмээр байна. 

Халдашгүй байдлын дэд хороо хэрэв хуралдахгүй гэвэл бид нар Халдашгүй байдлын дэд хорооныхоо хүмүүсийг авч хэлэлцмээр байна. Ямар асуудал авч хэлэлцэх вэ гэвэл хуулийн байгууллагын үйл ажиллагаанд санаатайгаар саад учруулах зорилгоор хуралдааныг тасалсан юм уу зогсоосон. Энэнээс болоод 48 цаг өнгөрснөөс болоод хуулийн байгууллагын одоо үйл ажиллагаа тэр дундаа хяналт шалгалтын үйл ажиллагаанд саад учруулсан гэдгээр хариуцлага тооцуулах эрүүгийн хэрэг үүсгүүлэх саналыг холбогдох байгууллага руу нь Байнгын хорооны даргын бичигтэйгээр өгөх ёстой. 

Тэгж байж өнөөдөр ажлыг нь хийлгэхгүй бол зүгээр нам дотроо ийм 65-лаа юм Их Хурлыг нь ч хуралдуулахгүй байя, Байнгын хороог нь ч таслаад байя цаашдаа одоо юу гэдэг юм хууль хяналтынхан ажлаа хийхэд нь саад учруулъя гээд яваад байвал сүүл сүүлдээ нэг жишиг тогтоно. Халдашгүй байдлын дэд хороо бол заавал хуралдах үүрэгтэй. Бүлэг энэ хамаарахгүй шүү дээ. Бүлэг чинь танай намын дотоод асуудал. Тэгээд энийгээ хуралдаагүй бол яах вэ гэж хэлэлцмээр байна. Тэгэхээр хэдэн гишүүн байдаг юм бэ тэр гишүүд нь яагаад ирээгүй юм бэ, ирээгүй байгаа асуудлуудыг авч хэлэлцэнэ гэдгийг протоколд оруулмаар байна. Оруулаад тэгээд энэ санаатайгаар оруулаагүй асуудал нь хуулийн байгууллагын хяналт шалгалт явуулж байгаа хэвийн үйл ажиллагаанд саад учруулах зорилгоор хуралдааныг албаар гацаасан гэдэг өнцгөөр хуулийн хариуцлага хүлээлгэж эрүүгийн хариуцлага ёстой гэсэн тийм албан бичиг өгөөд явах ёстой. 

Ингэж байж өнөөдөр төрийн ажил цаашаа үргэлжилнэ. Гэм буруутай гэм буруугүйг зөвхөн шүүх тогтооно. Хуулийн байгууллагад туслах тэдэнд өнөөдөр юу гэдэг юм хэвийн үйл ажиллагаа явуулахад нь бол саад учруулахгүй байх чиглэл нь бол төрийн байгууллагын үндсэн чиг үүрэг гэж би ойлгож байгаа. 

Тийм учраас өнөөдөр энэ асуудлыг хэрэв 48 цаг өнгөрөөгүй бол яах гэдэг асуудлыг авч хэлэлцмээр байна. Энэ дээр бас горимын санал оруулж байна. 

Д.Лүндээжанцан: Энд хариулт өгөөд нэг их дэлгэрэнгүй хариулт өгөөд яах вэ. Одоо 14 цаг 30 минутаас Г зааланд цугласан намайг дуудаад байна тийм. Би Н.Амарзаяа гишүүнийг хурал удирд гээд ингээд эхний асуудлыг эхлүүлчхээд тэр нөгөө горим журамдаа шилжиж байх хооронд нь би тэнд хурлаа ямар ч байсан манай Төрийн байгуулалтын хороо ямар байр суурь барьдаг вэ гэхээр Үндсэн хуулийн цэцийн дүгнэлт, орж ирсэн хуулиуд шинээр батлагдсан хуулиудыг амилуулж дагаж мөрдөх журам дүрмүүдийг цөмийг нь одоо цагт оруулахын төлөө ажиллаж байгаа. 

Дээр нь бол одоо Их Хурлын үйл ажиллагааг хэвийн явуулах ёстой тасралтгүй ийм гацаанаас гарах ёстой гэдэг байр суурийг би өмнө нь 2 удаа илэрхийлсэн. Чуулган болоод Байнгын хорооны хурал дээр. Аль аль талаасаа бодоо энийг нэг гацаанаас гармаар байгаа юм. 


Тийм учраас бол одоо бид бол намрын чуулган дуусах хугацаа их шахуу болж байна. Гарцаагүй шийдэх ёстой асуудлууд шил шилээ дараад хүлээж байна. Ийм учраас бол энэ асуудал дээр Халдашгүй байдлын хороо 48 цаг дотроо хуралдаагүй бол өөр хэрэг. 


Хоёрдугаарт Халдашгүй байдлын хорооны 5 гишүүнтэй энэ хороон дээр маш Их Хурлын гишүүний асуудал яригддаг учраас маш олон талаас нь ярих судлах үзэх харах асуух тодруулах шаардлага байдаг гэдгийг бас хэлье. Тэгээд одоо энэ утас дуугараад л байна. Энэ одоо бодвол дуудаад байна. Ингээд хэлэлцэх асуудал руугаа орох уу ингээд хэлэлцэх асуудалдаа оръё. 


Нэг. Эхний асуудал. Төрийн захиргааны албан тушаалын зэрэг дэв түүний нэмэгдэл олгох журам батлах тухай Улсын Их Хурлын тогтоолын төсөл Засгийн газар 2018 оны 12 сарын 28-ны өргөн мэдүүлсэн, хэлэлцэх эсэх байгаа. 
Дэгийн хуулийн 18.4-т Байнгын хорооны хуралдаанаар төслийг хэлэлцэх эсэх асуудлаар хэлэлцүүлэг явуулах үед гишүүд санаачлагчаас төслийн баримтлалын талаар асуулт асууж үг хэлж болох бөгөөд хэлэлцэх хүсэлтээ Байнгын хорооны санал, дүгнэлтэд тусгуулж болно гэж заасан. 


Ингээд Улсын Их Хурлын тогтоолын төслийн танилцуулгыг Улсын Их Хурлын гишүүн Засгийн газрын Хэрэг эрхлэх газрын дарга Г.Занданшатар танилцуулна. Г.Занданшатар гишүүнийг урьж байна. 

Г.Занданшатар: Улсын Их Хурлын Төрийн байгуулалтын байнгын хорооны дарга, эрхэм гишүүд ээ, 

Засгийн газраас 2018 оны 12 дугаар сарын 28-ны өдөр Төрийн захиргааны албаны албан тушаалын зэрэг дэв түүний нэмэгдэл олгох журам батлах Улсын Их Хурлын тогтоолын төслийг өргөн мэдүүлсэн.

Улсын Их Хурлаас 2017 оны 12 дугаар сарын 07-ны өдөр Төрийн албаны тухай хуулийн шинэчилсэн найруулгыг баталж, уг хуулийг 2019 оны 01 дүгээр сарын 01-ний өдрөөс эхлэн хэрэгжүүлж эхлэхээр мөрдөхөөр заасан. Улмаар “Тѳрийн албаны тухай хууль баталсантай холбогдуулан авах зарим арга хэмжээний тухай” Улсын Их Хурлын 2017 оны 12 дугаар сарын 07-ны ѳдрийн 75 тоот тогтоолыг баталсан. Энэ тогтоолын 1 дүгээр хэсгээр Тѳрийн албаны тухай хуульд заасан холбогдох дүрэм журам шийдвэрийг боловсруулах, өөрчлөх, шинэчлэн батлах, хүчингүй болгохыг Засгийн газарт даалгасан.  

Төрийн захиргааны албан хаагчийн зэрэг дэв, түүний нэмэгдэл олгох асуудлыг өнөөдрийг хүртэл Улсын Их Хурлын 1995 оны 73 дугаар тогтоолоор баталсан “Төрийн захиргааны албан тушаалын зэрэг дэв,түүний нэмэгдэл олгох журам”-аар зохицуулж мөрдөж ирсэн. Энд бол Улсын Их Хурлын 2000 оны 2 дугаар сарын 4-ний өдрийн 20 дугаар тогтоолоор өөрчлөлт нэмэлт, өөрчлөлт оруулсан байдаг.
Төрийн албаны хуулийн 21 дүгээр зүйлийн 21.4 дэх хэсэгт “Хуульд өөрөөр заагаагүй бол төрийн захиргааны албан тушаалын зэрэг дэв, түүний нэмэгдэл олгох журмыг төрийн албаны төв байгууллагын саналыг үндэслэн Засгийн газрын өргөн мэдүүлснээр Улсын Их Хурал тогтооно” гэж  заасны дагуу “Журам батлах тухай”  УИХ-ын тогтоолын төсөл,  түүний хавсралт “Төрийн захиргааны албан тушаалын зэрэг дэв,түүний нэмэгдэл олгох журам”-ын төслийг Төрийн албаны зөвлөл боловсруулж, Төрийн албаны зөвлөлийн 2018 оны 10 дугаар сарын 18-ныхаа өдрийн хуралдаанаар хэлэлцээд уг төслийг Улсын Их Хуралд өргөн мэдүүлэхээр ирүүлсэн.

Шинэчлэн батлагдсан Төрийн албаны хуульд төрийн захиргааны албан тушаалын зэрэг дэв, түүний нэмэгдэл олгох журмыг батлах эрх бүхий этгээд, хамрах хүрээ, зэрэг дэвийн тогтолцоо зэрэг дэв олгох шалгуур үзүүлэлт түүнийг олгох албан тушаалтан өөрчлөгдөөгүй боловч хуулийн үзэл баримтлал, зарчим шинэ зохицуулалтад нийцүүлэн уг асуудлыг шинэчлэн журамлах шаардлагатай гэж Төрийн албаны зөвлөл үзсэн байна. 
Журмын төсөлд хуулийн үзэл баримтлал, зарчим, хуулийн 23 дугаар зүйлд заасан төрийн захиргааны албан тушаалд тавих тусгай шаардлагын  зохицуулалтыг үндэслэн төрийн захиргааны албан тушаалын зэрэг дэвийг шинээр олгох, ахиулан олгох, хэвээр хадгалах, олгохгүй байх, албан тушаалын зэрэг дэвийг хэрэглэх талаар шинэчлэн зохицуулсан. Мөн төрийн захиргааны албан хаагчийн албан тушаалын зэрэг дэвийг олгох, ахиулан олгох саналыг гаргах албан тушаалтныг тодорхой болгон зааж,  зэрэг дэвийн нэмэгдлийн хэмжээг зарим зэрэглэл хооронд 1 хувь байсныг 2 хувь болгон ижил хувиар өсөхөөр тусгасан. 

Түүнчлэн хуулийн 23.2-д заасан тэргүүн, эрхэлсэн, ахлах түшмэлийн албан тушаалд ажилласан жилийн тусгай шаардлага, 26.3-т “Энэ хуулийн 23.2-т заасан ажилласан жилийг тогтоосон тусгай шаардлагын 50 хувийг хангасан төрийн албан хаагчийг үйл ажиллагааны үр дүн, мэргэшлийн түвшингийн үнэлгээ, ёс зүй, мэдлэг, мэргэжил, мэргэшил, туршлага, ур чадварыг харгалзан хугацаанаас өмнө шатлан дэвшүүлж болно” гэж заасны дагуу хугацаанаас өмнө тэргүүн, эрхэлсэн, ахлах түшмэлийн албан тушаалын зэрэг дэвийг хэрхэн олгох талаарх зохицуулалтыг мөн шинээр оруулсан болно.

Энэ тогтоолын төслийг батлагдсантай холбогдуулан Төрийн захиргааны албан тушаалын зэрэг дэв түүний нэмэгдэл олгох журам батлах тухай Улсын Их Хурлын 1995 оны 10 дугаар сарын 17-ны өдрийн 73 дугаар тогтоол, тус тогтоолд өөрчлөлт оруулсан Төрийн захиргааны албан тушаалын зэрэг дэв түүний нэмэгдэл олгох журамд өөрчлөлт оруулах тухай Улсын Их Хурлын 2000 оны 2 дугаар сарын 04-ний өдрийн 20 дугаар тогтоолыг тус тус хүчингүй болгох юм. 


Эрхэм гишүүдээ журам батлах тухай тогтоолын төслийг зохих журмын дагуу хэлэлцэн шийдвэрлэж өгөхийг хүсье. Анхаарал тавьсанд баярлалаа. 


Д.Лүндээжанцан: Г.Занданшатар сайдад баярлалаа. Ажлын хэсэг танилцуулъя. Баясгалан Засгийн газрын Хэрэг эрхлэх газрын тэргүүн дэд дарга, Мягмар Хэрэг эрхлэх газрын Хуулийн хэлтсийн дарга, Баатарсайхан Төрийн албаны зөвлөлийн ажлын албаны дарга гэсэн хүмүүс оролцож байна. Н.Амарзаяа гишүүнээ наашаа ирээд хурал удирд. Одоо асуух асуулттай гишүүд асуултдаа оръё. Би Халдашгүй байдлын хорооны хуралтай учраас хүлээгдээд байна. Тэгээд тийшээгээ явж хурал эхлүүлэх шаардлага гарчхаад байна. Чи юугаа аваад, картаа аваад. Байна уу Их Хурлаас гарах журам бол манай хорооны хувьд бол ороод Их Хурал дээр очоод гацсан байна. Бүх хэлэлцэх эсэхийн асуудлын эхний дарааллын эхний хэсэгт орсон. Яг одоо журмууд гарахад бол хэлэлцэх эсэхийг нь шийдэхэд бэлэн, ажлын хэсэг бол гайгүй сайн ажилласан гэдгийг бас хэлье. Ингээд энэ. 

Н.Амарзаяа: Асуулттай гишүүд нэрсээ өгье. Алга байна. Санал хэлэх гишүүд байвал нэрээ өгнө үү. Алга байна. Гишүүд асуулт асууж, хариулт авч үг хэлээгүй тул энэхүү асуудлыг хэлэлцэх эсэхийг нь шийдэж санал хураалт явуулъя. 


Төрийн захиргааны албан тушаалын зэрэг дэв түүний нэмэгдэл олгох журам батлах тухай Улсын Их Хурлын тогтоолын төслийг хэлэлцэх нь зүйтэй гэсэн томьёоллоор санал хураалт явуулъя. Санал хураалтад 14 гишүүн оролцож 85,7 хувийн саналаар уг санал дэмжигдлээ. 
Байнгын хорооны санал, дүгнэлтийг чуулганы нэгдсэн хуралдаанд илтгэх гишүүнээр Улсын Их Хурлын гишүүн, хэн танилцуулах вэ? С.Бямбацогт гишүүнээр. С.Бямбацогт гишүүнийг томилж байна. 2 дахь хэлэлцэх асуудал руугаа оръё.

Хоёр. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл, Монгол Улсын Ерөнхийлөгч 2019 оны 01 дүгээр сарын 04-ний өдөр өргөн мэдүүлсэн. Хэлэлцэх эсэх асуудлыг хэлэлцье. 


Хуулийн төслийн танилцуулгыг Ерөнхийлөгчийн Тамгын газрын дарга З.Энхболд танилцуулъя. 2 номерын микрофоныг өгье. 


З.Энхболд: Улсын Их Хурлын гишүүдэд энэ өдрийн мэнд хүргэе. Монгол Улсын Ерөнхийлөгч 01 сарын 04-ний өдөр Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийг өргөн барьсан. Монгол Улсын Үндсэн хуулийн 33 дугаар зүйлийн бишээ 3 дугаар зүйлийн 1 дэх хэсэгт Монгол Улсад Засгийн бүх эрх ард түмний мэдэлд байна, Монголын ард түмэн төрийн үйл хэрэгт шууд оролцож мөн сонгож байгуулсан төрийн эрх барих төлөөлөгчдийн байгууллагаараа уламжлан энэхүү эрхээ эдэлнэ. 


20 дугаар зүйлд Монгол Улсын Их Хурал бол төрийн эрх барих дээд байгууллага мөн. 23 дугаар зүйлийн 1 дэх хэсэгт Улсын Их Хурлын гишүүн бол ард түмний элч мөн бөгөөд нийт иргэн улсын ашиг сонирхлыг эрхэмлэн баримтална. 27 дугаар зүйлийн 2 дахь хэсэгт Улсын Их Хурлын ээлжит чуулган хагас жил тутамд нэг удаа 50-аас доошгүй ажлын өдөр чуулна. 70 дугаар зүйлийн 1 дэх хэсэгт Үндсэн хуульд ... нийт байгууллага иргэний үйл ажиллагаа бүрнээ нийцсэн байвал зохино гэж тус тус заасан байна. 


Монгол Улсын Их Хурлын 40 орчим гишүүн өнөөгийн Улсын Их Хурлын даргыг төрийн эрх барих дээд байгууллагыг удирдах ёс зүйн эрхгүй гэж үзэн Монгол Улсын Их Хурлын тухай хуулийн 10 дугаар зүйлийн 10.2.2-т заасны дагуу өөрийн хүсэлтээр ажил албан тушаалаасаа чөлөөлөгдөх шаардлага тавьсан Улсын Их Хурлын дарга гишүүдийн тавьж буй шаардлагыг хууль зүйн үндэслэлгүй гэж үзэн хүлээн авахаас татгалзсан, шаардлага тавьсан Улсын Их Хурлын гишүүд тухайн шаардлагыг Улсын Их Хурлын дарга хүлээн авч ажил албан тушаалаасаа чөлөөлөгдөөгүй тохиолдолд Монгол Улсын Их Хурлын үйл ажиллагаанд оролцохгүй гэдгээ илэрхийлсэн зэрэг нөхцөл байдлаас шалтгаалан төрийн эрх барих дээд байгууллагын үйл ажиллагаа 40 гаруй хоногийн турш гацаж Улсын Их Хурлын чуулганы үйл ажиллагаа тасалдаад байна. 


Төрийн эрх барих дээд байгууллагын үйл ажиллагааг зогсоох хэмжээнд хүртлээ хурцдаж байгаа энэхүү хямрал нь Монгол Улсын Үндэсний аюулгүй байдал тэр дундаа Монгол Улсын оршин тогтнохын нийгэм төрийн байгууллын иргэдийн эрх, эрх чөлөөний болон эдийн засгийн аюулгүй байдалд ноцтой хохирол учруулахуйц нөхцөл байдалд хүргээд байна. 


Монгол Улсын Үндсэн хуулийн 24 дүгээр зүйлийн 3 дахь хэсэгт Улсын Их Хурлын дарга дэд даргын бүрэн эрхийн хугацаа 4 жил байх бөгөөд хуульд заасан үндэслэлээр хугацаанаас нь өмнө чөлөөлж, огцруулж болно гэж заасан байдаг. 


Иймд Монгол Улсын Их Хурлын үйл ажиллагааг гацаанаас гаргах улс орны аюулгүй байдлыг сахин хамгаалах Монгол Улсын Үндсэн хуулийн биелэлтийг хангуулах шаардлагын хүрээнд Могол Улсын Их Хурлын чуулганы хуралдааны дэгийн тухай хуульд нэмэлт оруулах хуулийн төслийг боловсрууллаа. 


Энэхүү хуулийн төсөл нь 2 зүйлтэй бөгөөд 1 дүгээр зүйлд Улсын Их Хурлын гишүүдийн олонх Улсын Их Хурлын даргыг огцруулах тухай саналыг Улсын Их Хуралд албан ёсоор тавивал нэн яаралтай журмаар хэлэлцүүлэх асуудлыг тусгасан бол 2 дугаар зүйл дагаж мөрдөх хугацааг заасан болно. 


Хуулийн төсөл батлагдсанаар Улсын Их Хурлын үйл ажиллагаа гацаанаас гарах, хүлээгдэж буй нийгэм, эдийн засгийн асуудлууд шийдвэрлэгдэх хууль дээдлэх ёс бэхжих зэрэг эерэг үр дагавар бий болно. Хуулийг хэрэгжүүлэхтэй холбоотой төр хувийн хэвшлийн аливаа байгууллага хуулийн этгээд хувь хүнтэй холбоотой нэмэлт зардал гарахгүй юм. 

Хуулийн төсөл нь Монгол Улсын Үндсэн хууль, нэгдэн орсон олон улсын гэрээ конвенц, холбогдох бусад хуультай нийцсэн бөгөөд хуулийн төсөлтэй холбогдуулан Монгол Улсын Их Хурлын тухай хуульд нэмэлт оруулах тухай хуулийн төсөл боловсруулсан болно. Хуулийн төслийг Хууль тогтоомжийн тухай хуулийн 21 дүгээр зүйлийн 21.1-д заасан журмын дагуу Засгийн газарт хүргүүлж санал авсан бөгөөд Засгийн газрын санал дурдагдсан асуудлыг хүлээн авч хуулийн төсөлд тусгасан болно. Танилцуулга дууслаа. 
Н.Амарзаяа: Уг хуулийн төслийн танилцуулгаас асуух асуулттай гишүүд нэрсээ өгнө үү. Ж.Батзандан гишүүн, Д.Эрдэнэбат гишүүнээр тасалъя. Л.Оюун-Эрдэнэ гишүүнээр тасалъя. О.Баасанхүү гишүүн. 
О.Баасанхүү: Би хэд хэдэн юм асууя гэж бодоод байгаа юм. 1 дүгээрт нь Монгол Улсын Үндсэн хууль дээр байна л даа гагцхүү хуульд заасан үндэслэлээр огцрох буюу чөлөөлөх гэж байгаа юм. Тэгээд хуульд заасан үндэслэл гэдгийг нь би ойлгохдоо юу вэ гэвэл хууль дээр тодорхой 1, 2, 3, 4 гээд юм тавих юм шиг байгаа юм. 
Нөгөө одоо энэ 40 ч байдаг юм уу 60 ч байдаг юм уу 80 ч байдаг юм уу хувь нь одоо нэг тогтоолын төсөл өргөн барихаар бол ямар хуулийн заалтыг үндэслэх юм бэ? Өөрөөр хэлэх юм бол бусад хуулийн заалтууд нь Үндсэн хуулийн байгууллага ч гэдэг юм уу өөрийн хүсэлтээрээ ч гэдэг юм уу өөрийнх хүсэлт нь одоо хамаагүй тэгээд орхиё. 

Нэг 5 юм байгаа юм шүү дээ чөлөөлөх, огцруулах гээд. Тэгэхээр чөлөөлөх гээд байна уу огцруулах гээд байна уу? Чөлөөлөх чинь ялгаатай огцруулах ялгаатай. Дээрээс нь би бас нэг зүйл асуух гээд байгаа нь зардал байхгүй гээд одоо юу гэдэг юм ингээд энэ цаашдаа жишиг болно л доо. Одоо юу гэдэг юм тогтоол дээрээ Монгол ардын би Хүрэлбаатарын мэдэгдлийг санаж байна. Хүрэлбаатар Монгол ардын намын удирдах зөвлөл бага чуулганы шийдвэрийг биелүүлэх гэж хуралдаа суухгүй байна гээд байсан. 
Тэгэхээрээ одоо тэгж тийм үндэслэл дэвшүүлж болох уу? Монгол ардын намын удирдах зөвлөл ингэж үзлээ бага хурал ингэж үзлээ гээд. Энэ чинь одоо хуулийн үндэслэл гэдгийг би ойлгохдоо тэр нөгөө нэг 5 юмыг нь л А, Б-гүй 1, 2, 3, 4, 5 гээд тэр юман дотроосоо энийг зөрчсөн гээд байгаа шүү дээ. 
Тэгэхээр яг аль заалтыг нь үндэслэж тэр энэ хүмүүс гэдэг юм уу одоо тодорхой дараа дараагийнх нь хүмүүс тогтоол гаргах, дээрээс нь 4 жилд 4 удаа жишээлбэл за яах вэ 2 удаа ч гэдэг юм уу Их Хурлын даргаа солилоо гэхэд нэг удаа солилоо ч гэсэн тэгээд л нөгөө хамгаалалт энэ тэр гээд төсвөөс 4 жилийн зардал гарна шүү дээ. Ямар ч зардал гарахгүй гэж яг юуг үндэслэж хэлж байгаа юм бэ? Энэ удаагийнх дээр нь зардал гарахгүй, дараагийн удаа бол бас гарахгүй гэж ойлгох уу? Хууль чинь нөгөө нэг ганц удаа батлагдаад явахгүй. Тэр чинь одоо Монгол төр үүрд мөнх, Монголын хууль тэгээд тэр хэмжээгээрээ явна гээд байдаг учраас цаашдаа ямар ч зардал гарахгүй гэж ойлгох уу? Ингээд солиод байвал гэсэн утгаар. Би энэ дээр хувь хүнд хандаж асуулт тавьж байгаа юм биш. 

Тэгэхээр энэ өргөн барьж байгаа хуулийн чинь яг одоо гол шалтгаан гэдэг юм уу шалтаг нь Их Хурал гацсан болохоор гэж яриад байгаа юм л даа. Улсын Их Хурал гацсан учраас гээд. Тэгээд гацсан гэдэг нөгөө гишүүд орж ирэхгүй байгааг би гацсан гэж ойлгоод байгаа л даа. Тэгэхээр цаашдаа гишүүд хэрэв Их Хуралд орж ирэхгүй байвал энэ хууль хэрэгжинэ гэж ойлгож болох уу? Хууль чинь ямар нэгэн үндэслэлийг дурдаад явдаг шүү дээ. Одоо 38-аас дээш нь бид нар энэ хурал суухгүй гэвэл энэ хуулийн заалтаар даргаа солиод байна гэсэн үг үү? Энэ дээр нэг тодорхой тайлбарууд авъя хууль санаачлагчаас. 

Н.Амарзаяа: 2 номерын микрофон өгье. 

З.Энхболд: Чуулганы хуралдааны дэгийн тухай хуулийг дагалдан Улсын Их Хурлын тухай хуулийн 10.2.6-д нэмэлт оруулж байгаа. Одоогийн хууль 10.2.5-тай байгаа. Эрүүл мэндийн шалтгаанаар өөр ажил томилох гэх мэтийн. Энэ бол 6 дахь шалтгаан болж байгаа юм. Ерөнхийлөгч зүгээр байж байгаад л хууль санаачлахгүй шүү дээ. Хууль тогтоох дээд байгууллага нь ажлаа хийж чадахгүй 40 гаруй хоног хуралдаж чадахгүй байна шүү дээ. Энийг шийдэх нэг арга нь энэ байж магадгүй л гэж байгаа юм. 

Түүнээс 40 гишүүний гарын үсэг зураад байгаа тэрэнтэй огт холбоогүй Ардын намын удирдах зөвлөлийн гарч байгаа шийдвэрийг Ерөнхийлөгч бол мэдээ ч үгүй байгаа. Тэгэхээр Улсын Их Хурлын гишүүдийн олонх нь даргыгаа одоо хүлээн зөвшөөрөхгүй байх юм бол тогтоолын төсөл өргөн бариад чөлөөлдөг аргаар явъя гэж байгаа юм. 

Үндсэн хуулийн 20 хэд дээр одоохон, чөлөөлөх огцруулах хоёрыг нэг дор бичсэн байгаа юм. 20 хэд билээ, Тамгын газрынхан байна уу? Энэ байна. 24.2 дээр Улсын Их Хурлын дарга, дэд даргын бүрэн эрхийн хугацаа 4 жил байх бөгөөд хууль заасан үндэслэлээр хугацаанаас нь өмнө чөлөөлж, огцруулж болно гэж байгаа юм. 

Тэгэхээр хойно мөн Үндсэн хуулийн 66 дээр Улсын Их Хурлын дарга, Ерөнхийлөгч, Улсын Их Хурлын гишүүн, Дээд шүүхийн ерөнхий шүүгч, Ерөнхий прокурорыг Үндсэн хууль зөрчсөн эсэхийг Цэц тогтоогоод огцруулж болно гэдэг заалт байгаа учраас огцруулахаар бол хуулийн төсөл өргөн бариагүй. 24.2 эхний хэсэг буюу чөлөөлөхөөр өргөн барьж байгаа юм.

Тэгэхээр энэ хууль батлах эсэхийг Их Хурал өөрөө мэднэ. Батлагдсаны дараа ямар үйл явдал болох вэ гэдгийг мөн Их Хурлын гишүүд л мэднэ. Энд бол Ерөнхийлөгчийн оролцоо байхгүй. Яагаад гэвэл 10.2.6 нэмэлтээр Улсын Их Хурлын гишүүдийн олонх л өргөн барихаас биш бусад Засгийн газар, Ерөнхийлөгч гэдэг хууль санаачлагчдын субъектүүд энийг өргөн барих эрхгүй байгаа юм. 

Тэр бусад энэ өргөн барьсан хуультай холбоогүй юманд бол хариулах шаардлагагүй гэж үзэж байна. 

Н.Амарзаяа: О.Баасанхүү гишүүн 1 минут. 
О.Баасанхүү: Би бол хариулах шаардлагатай гэж үзэж байна л даа. Яагаад вэ гэхээр хуульд нөгөө Хуулийн тухай хууль дээр нөгөө санхүү эдийн засгийн тооцоог заавал оруулсан байна гэж байдаг болохоор та нар минь ээ энэ зардал цаашдаа гарах уу үгүй юу гэдгээ би асуухаас өөр арга байхгүй. 
Хоёрдугаарт нь Улсын Их Хурлын дарга, дэд дарга гэж байгаа байхгүй юу. Тэгээд 4 жил гээд Үндсэн хууль байгаа юм. Тэгэхээр дарга гэдэг дээр нь Дэгийн хууль үйлчлээд дэд дарга дээр үйлчлэхгүй гэж явах уу? Энэ Үндсэн хууль дээр бол хоёуланг нь хамт тавьчхаад байна л даа. Эсхүл дарга, дэд дарга аль нь ч байж болно гэх юм уу? Энэ юу гэж ойлгох вэ гээд. 
Дээрээс нь яах вэ амьдрал баялаг л даа. Одоо бол ийм байж байгааг би ойлгож байна. Гэхдээ энэ бол цаашдаа дагаад мөрдөгдөөд ингээд явах хуулийн зохицуулалт учраас тэр одоо юу гэдэг юм хуулийн үндэслэл гэж байгаа шүү дээ. Таны төсөл дээр бол тогтоол өргөн барина гэж байгаа байхгүй юу. Тэгэхээр тогтоол чинь өөрөө тогтоол ... /минут дуусав/

Н.Амарзаяа: 2 номерын микрофон З.Энхболд дарга. 

З.Энхболд: Хууль тогтоомжийн тухай хуульд заасан аргачлалуудыг мөрдөхгүй байх 24 хуулийн нэг нь бол энэ Дэгийн тухай хууль юм. Одоо тооцоо хийгээд л олон нийтээс асуугаад л 15 хоногийн турш вэб сайт дээрээ байрлуулаад л урьдчилан тандаад л үр нөлөөг үнэлээд л гарах зардлаа хийгээд л хяналт шинжилгээ хийгээд үр дагаварт үнэлгээ хийдэг ийм процессоор явахгүй 24 төрлийн хууль байгаа юм. Олон улсын гэрээ, тухайн жилийн төсөв, дунд хугацааны төсвийн хүрээний мэдэгдэл, улсын  хөрөнгө оруулалтын хөтөлбөр, Засгийн газрын өрийн удирдлагын стратеги, Улсын төсвийн гүйцэтгэл, Дайны байдлын тухай хууль, Засгийн газрын бүтэц бүрэлдэхүүний тухай Монгол Улсын Ерөнхий сайд, Засгийн газрын гишүүн томилох чөлөөлөх гэх мэтийн 24 ... /минут дуусав/
Н.Амарзаяа: 2 номерын микрофоныг нэмж өгье. 
З.Энхболд: Хууль тогтоомжийн тухай хуулийн 12.2-т заасан 24 хуулийн үндэслэлийн 24 дэх 22 дахь нь Монгол Улсын Их Хурлын чуулганы хуралдааны дэгийн тухай хууль байгаа юм. Тийм учраас энэ О.Баасанхүү гишүүний асуугаад байгаа энэ олон хууль тогтоомжийн бусад хууль тогтоомжид шаарддаг зүйлийг бол бүрдүүлбэл хангаагүй энэнээс болж өргөн барих процесс бас нэг хоногоор хойшилсон байдаг. 

Улсын Их Хурлын гишүүдийн олонх Улсын Их Хурлын даргыг үүрэгт ажлаас нь чөлөөлөх тухай гэдэг бичиж өгсөн байгаа. Энд ямар нэгэн дэд даргын тухай яригдаагүй. Энд яригдаагүй зүйлийг асууж цаг алдахгүй баймаар байна гишүүд. 

Н.Амарзаяа: Ж.Мөнхбат гишүүн. 

Ж.Мөнхбат: Монгол Улс Үндсэн хуульдаа парламент засаглалтай төрийн эрх барих дээд байгууллага бол Их Хурал парламент байгаа л даа. Парламентын засаглалтай улс орны жишгийг хараад байхад энэ парламентынхаа дархлааг хадгалах хангах хамгаалах сайжруулах ийм алхмуудыг дандаа хийж ирсэн ийм түүхтэй байдаг юм байна л даа. 

Яах вэ өнөөдрийн энэ орж ирж байгаа хууль бол энэ өнөөдөр үүсээд байгаа улс төрийн нөхцөл байдалтай холбогдоод л орж ирж байгаа л даа. Гэхдээ энэ асуудлыг ийм байдлаар шийдэхийн тулд одоо энэ хуулийг батлаад явахад манай парламентын дархлаа сайжрах уу, муужрах уу 1 дүгээрт. 

2 дугаарт парламент дандаа ингээд нэг намын 64, 65 суудалтай цөөнх нь 8, 9 суудалтай 2 бие даагчтай байгаад байхгүй л дээ. Цаашдаа парламентын харилцаа янз янз байна улс төрийн намуудын. Ийм үед 6 сар тутамд ч юм уу жил тутам Их Хурлын даргыг огцруулаад байдаг таалагдахгүй бол нэг 40 хүн 39 хүн 38 хүн гарын үсэг зураад өргөн бариад тогтоолын төсөл ингээд солиод байдаг ийм жишиг рүү ер нь орох эрсдэл ямар байгаа вэ 2 дугаарт. 

3 дугаарт өнөөдөр сая Энхболд даргын танилцуулж байгаа чөлөөлөхөөр орж ирж байгаа. Яг ингээд батлаад явах юм бол Үндсэн хуулийг зөрчсөн асуудал үүсэх вий гэдэг асуудлыг хуульчид ярьж байна л даа. Тэгэхээр энэ асуудал энэ хууль батлагдсанаар Цэц дээр очих магадлал байгаа юу гэсэн ийм одоо 3 асуултыг асууя гэж бодож байна. 

Ер нь бид бүхэн бол Үндсэн хуулийн өөрчлөлт дордуулсан 7 өөрчлөлт энэ тэр гээд л ярьдаг. Түүнтэй адилхан өнөөдрийн энэ гаргаж байгаа шийдвэр шийдэл цаашдаа энэ парламентын өөрийнх нь тогтворгүй байдал руу аваачих ийм одоо хууль болж баталж энийг баталсан хүмүүс нь санаачилсан хүмүүс нь энэ үеийн парламентын гишүүд энэ үеийн Ерөнхийлөгч болж үлдэх ийм юм биш биз дээ түүхэнд. 

Амьдрал баян шүү дээ маргааш нар манддагаараа мандаад амьдрал үргэлжилдгээрээ л үргэлжилнэ. Түрүүний О.Баасанхүү гишүүний хэлдгээр Монголын төр бол мөнх оршино. Тухайн цаг үеийн асуудал тэгээд арилна л даа алга болно. Ийм зүйлийг асууя гэж бодож байгаа юм. Тэгээд ер нь энэ бид нар Үндсэн хуулийн өөрчлөлтийн асуудал ингээд ярьж байна. 2 жилийн өмнөөс эхлээд Үндсэн хуулийг өөрчлөх ажлын хэсэг эрдэмтэн судлаачдын ажлын хэсэг байгуулаад би Засгийн газрын Хэрэг эрхлэх газрын дарга байхдаа ингээд л санаачлаад бас явж байсан. 

Өнөөдөр ч гэсэн Үндсэн хуулийн асуудал энэ төрийн дархлаагаа сайжруулах асуудал парламентын засаглалаа хамгаалах асуудал гээд олон асуудлуудыг ингээд тал бүрээс нь ярьж байгаа юм. Тэгээд яг энэ бүхэнтэй өнөөдрийн энэ бидний батлах гэж байгаа энэ хуулийн заалт нэмэлт, өөрчлөлт маань хэр хийгдэж байгаа вэ? Цаашдаа Монгол төр өөрөө дархлаатай байх ёстой, тогтвортой байх ёстой гэдэг ийм энэ одоо зарчимтайгаа зөрчилдсөн хуулийг бид нар баталж байгаа юм биш биз дээ гэсэн ийм болгоомжлол бас байгаа юм. 

Зүгээр нэг тухайн цаг үеийн асуудал шийдэхийн тулд юм уу эсхүл 1 хүний асуудал шийдэхийн тулд ийм байдлаар бид нар ийм юм хийж байгаа юм биш биз дээ гэсэн ийм асуулт байна. 
Н.Амарзаяа: Хариулт 2 номерын микрофон. 
З.Энхболд: Үндсэн хууль зөрчиж байгаа гишүүн Ж.Мөнхбат гишүүний асуултад хариулъя. Үндсэн хууль зөрчиж байгаа Цэцэд очих уу гэдэг дээр бол үгүй гэж хариулна. Яагаад гэвэл Үндсэн хуулийн 24 дүгээр зүйлийн 2 дахь хэсгийг яг таг баримталж өргөн барьсан байгаа. Үндсэн хуулийн 24-ийн Улсын Их Хурлын даргыг 5 үндэслэлээр юм уу 3 үндэслэлээр огцруулж чөлөөлнө гэдэг хязгаарлалт бол Үндсэн хуульд байхгүй байгаа. 
Одоогийн байгаа 5 дээр нэмээд 6 дахийг л үүсгэж байгаа. Танилцуулга эхлэхдээ би хэлсэн Улсын Их Хурлын үйл ажиллагаа 40 хоног гацаагүй бол ийм хууль өргөн барих ямар ч шаардлага байхгүй. Манай Төрийн албаны хууль одоо энэ бүх томилгоотой холбоотой хуулиудад 1 зарчим байгаа юм. Яаж томилогдсон байна тэрүүгээрээ халагддаг чөлөөлөгддөг огцордог тэр Улсын Их Хурлын дарга бол нийт гишүүдийнхээ дундаас 4 жилийн хугацаатай даргаар томилогдож байгаа ийм хүн байгаа. 
Төрийн дархлааны хувьд ярих юм бол Ж.Мөнхбат гишүүний логикоор ярих юм бол хамгийн дархлаагүй байгууллага чинь Засгийн газар байгаа юм. Та бүхний дөнгөж саяхан өргөн барьсан Засгийн газрыг огцруулах 19 ба түүнээс дээш гишүүний гарын үсэг бол хамгийн дархлаагүй байгууллагын тухай Үндсэн хуульд заасан заалт байгаа юм. 
Харин ч Ерөнхийлөгч тэрийг тооцож үзээд 19 гишүүн нийт дарга анх болгосон 39 гишүүн нь өргөн барьдаг ийм хоёр аравны хэд дахин илүү баталгаатай төрийн дархлаатай ийм хуулийн төсөл өргөн барьж байгаа юм. Хэн нэгэн даргын албан тушаал бол дархлаа байж болохгүй. Тухайн хурлын сумын иргэдийн Хурал ч бай, аймгийн иргэдийн Хурал ч бай Улсын Их Хурал ч бай дийлэнх нь хуралдаа ирэхгүй байвал одоо хурлын ажлыг цаашид яаж явуулах вэ? Ийм л гарцаагүй байдлаас гишүүдэд санал болгож байгаа ийм гарц байж бас, бас байж болох юм биш үү. Тэгээд энийгээ хурдан шуурхай хэлэлцээд өгөөч гэсэн өнөөдөр хуваарьт оруулж хэлэлцэж байгаад бас талархаж байна. 
Тэгэхээр дархлаа сулрах асуудал харин ч Засгийн газартай харьцуулахад 39-г 19-д  хуваахаар хоёр аравны хэд дахин гарна. Боломжийн байна гэж харж байгаа. Энэ нэг ард түмнээсээ сонгогдсон хурлуудаа анх яаж сонгогдлоо тэр зорилгоороо ажиллуулахгүй бол одоо цаашид хэд хоног гацахыг мэдэхгүй. Бушуухан энэ хуулиа батлаад үнэхээр одоо болохгүй гэж 40 орчим гишүүн үзсэн хэвээр байгаа бол тогтоолоо санаачлаад тэрийгээ батлаад эсхүл батлахгүй ч байж болно. Тэгэх юм бол дарга нь үлдээд одоо итгэл хүлээлгэхгүй гэсэн эсрэг гишүүн хүлээлгэх гэж байгаагийн эсрэг байна шүү дээ. Тэгээд түүнээс хойш бол гишүүд хуралдаа орохгүй гэх одоо газаргүй болно шүү дээ. 
Ингээд л явах болов уу л гэж найдаад энэ хуулийг өргөн барьж байгаа юм л даа. Тэр хэн нэгэн хүний албан тушаал бол төрийн дархлаа гэхээсээ илүү тэгж ярих юм бол манай гүйцэтгэх засаглалыг бүхэл бүтэн институтийн дархлаа чинь өөрөө 19-хөн байна шүү л гэж хэлээд байгаа юм. 
Үндсэн хуулиа өөрчлөх гэж байгаа шинээр бичих гэж байгаа энэ бүх зүйлтэй бол одоо ямар нэгэн хамааралгүйгээр өнөөдрийн үүссэн байгаа тэр 12 сарын 06-наас эхлээд хуралдаж чадахгүй байгаа түүнээс хойш олон нийтээс гараад байгаа энэ хуулийн төслийн санааг цаасан дээр буулгаад оруулж ирсэн нь энэ юм. 

Н.Амарзаяа: Тодруулах асуулт байхгүй. Ж.Батзандан гишүүн. 

Ж.Батзандан: Тэгэхээр өнөөдөр Төрийн байгуулалтын байнгын хороо хуралдаж Улсын Их Хурлын даргыг чөлөөлөх асуудал эрх зүйн шинэ орчныг бүрдүүлэх бий болгох тухай асуудлаар Ерөнхийлөгчийн зүгээс өргөн барьсан хуулийн төслийг ярьж байна. 

Энэ бол өнөөдрийн түр зуурын өвчин намдаах эм гэдэг юм уу өнөөдрийн системийн жижигхэн гажуудлыг засах гэж оролдож байгаа нэг л арга нь юм байгаа юм. Ер нь бид нар яагаад энэ Улсын Их Хурал гацаанд орсон юм бэ гэдгийг ул суурьтай дүгнэх хэрэгтэй. Энэ Улсын Их Хурлын гацаа төрийн гацаа чинь энэ жил үүссэн юм биш. Сүүлийн 1 сар ч үүссэн юм биш. 

28 жилийн өмнө эмх замбараагүй байдлаас чинь хулгай зэлгээнээс чинь худал хуурмагаас чинь болж өнөөдөр Монголын төр гацчихаад байгаа юм. Одоо харин зарим Улсын Их Хурлын гишүүд ойлгоод Улсын Их Хурлыг тараая гэдэг асуудлыг ярьж байна зөв. Улсын Их Хурал тараад тарахаас өмнө гол, гол суурь хуулиудаа өөрчлөөд Үндсэн хуулийн суурь реформынхоо тухай яриад чаддаг хүмүүстээ халаагаа тухайгаа одоо ярих цаг нь болсон. 

Нэг өгүүлбэртэй нэг хууль баталбал энэ Улсын Их Хурал Монголын төр гацаанаас гарна гэж ярьж байна. Тийм юм байхгүй. Төрд шургалсан хүмүүс нь том, том хулгай хийгээд байгаа учраас Монгол төр гацаад байгаа юм. Эрдэнэтийн 49 хувийг хулгай хийсэн хүмүүс бөөнөөрөө энд сууж байгаа учраас Монгол төр гацаад байгаа юм. 

Цагаан суваргыг хулгай хийсэн хүмүүс энд дүүрэн сууж байгаа учраас гацаад байгаа юм. Гаднынхантай нийлж Монголыг тонон дээрэмддэг хүмүүс энд олноороо орж ирсэн учраас Монгол төр гацаад байгаа юм. Шударга ёсыг тогтоох гэж тэмцэж байгаа юм. Хуульч ёсыг хэрэгжүүлдэг болгох гэж Улсын Их Хурлын 40 гишүүн тэмцэл хийж байгаа юм. 

Ээлжит бус чуулганыг зарлаж өг гэхээр үгүй гээд гэдийдэг учраас Үндсэн хуулийн цэцэд өгсөн байгаа. 60 тэрбумын хэрэг гэж том хэрэг байгаа. Улаанбаатарын газрыг зардаг байсан бол одоо төрийн албан тушаалыг зардаг болсон ийм учраас болохгүй байна гээд 40 гишүүн ёс зүйн хариуцлагын асуудал яриад байгаа юм. Мэдээж Ерөнхийлөгчөөс орж ирж байгаа энэ хуулийн төсөл бол нэг эмчилгээний хэлбэр байж магадгүй. 

Гэхдээ энэ хуулийн төсөл батлагдангуут асуудал хивэндээ ороод бүх юм сайхан болно гэж би бодохгүй байна. Энхболд дарга хоёр Энхболд дарга хоёулаа мэдэж байгаа. Улсын Их Хурлын даргын зөвлөл хүсвэл ямар ч хуулийг 1 өдрийн дотор батлаад гаргачихдаг. Хүсэхгүй бол 4 жил дараад хэвтэж чаддаг. Оффшорын хуулийг 4 жил дарж хэвтсэн шүү дээ. Өчнөөн хуулийг 4, 5 жил дарж хэвтэж байгаа шүү дээ. Өөрт нь таалагдахгүй тогтоолын төслийг 5, 10 жилээр дарж чаддаг шүү дээ. 

Тэгээд энэ одоо Ерөнхийлөгчөөс орж ирсэн хуулийн төсөл батлагдаад гараад ирэхээр дахиад 40 гишүүн тогтоолын төсөл санаачилж оруулах юм байна. Тэрийг нь хэлэлцүүлэгт оруулахгүй байж ч бас болно. Өнөөдрийн эрх зүйн орчноор. Иймэрхүү зүйл бол түр зуурын аргалалт мэт надад харагдаж байгаа юм. Түр зуурын аргалалт мэт надад харагдаж байгаа юм. 

Тэгэхээр би Улсын Их Хурлын гишүүддээ хандаж нэг л зүйлийг хэлье. Одоо ингэж элэг доог болж Монгол төрийн ажлыг гацааж онигоонд орж суусан дор бол одоо эрх баригч нам санаачилгаа гарга Улсын Их Хурлыг тараая гэдэг санаачилгаа бүгдээрээ гарын үсгээ зураад аваад ирэг. Харин тарахаасаа өмнө Эрдэнэтийн 49 хувийг энэ ард түмэнд нь авч өгнө шүү. Тарахаасаа өмнө Цагаан суваргыг авч өгнө шүү. Тарахаасаа өмнө дээрэм тонуулд алдсан Асгат гээд олон том ордуудыг энэ ард түмэнд нь эргүүлж авч өгнө шүү. Тарахаасаа өмнө энэ хуулийн байгууллагыг прокурор шүүх АТГ гээд шударга ... /минут дуусав/
Н.Амарзаяа: Ж.Батзандан гишүүн 1 минут. 
Ж.Батзандан: Шударга бусын хонгилыг бий болгосон нөхдийг бүгдийг нь зайлуулж байж энэ Их Хурал тарах ёстой шүү. Энэ дээр бүгдээрээ нэгдээд тайван замаар Улсын Их Хурлаа тараагаад дараа дараа нь сонгогдох гишүүддээ халаагаа өгөөд явбал яасан юм бэ? Ганц өгүүлбэртэй хуулийн төсөл батлагдаад асуудал гацаанаас гараад урагшилна гэдэгт би итгэхгүй байна. 

Н.Амарзаяа: Ж.Батзандан гишүүн санал хэллээ гэж бодож байна тийм үү? Д.Эрдэнэбат гишүүн. 

Д.Эрдэнэбат: Баярлалаа. Би энэ Их Хурлыг төрийн эрх барих дээд байгууллага гэж ингэж ойлгодог. Үндсэн хуулиар дархлаажигдсан гэж би хэлье бүр. Энийг ямар нэгэн хууль бусаар сэтгэлийн хөөрлөөр энэ Үндсэн хуульд халдаж би болохгүй гэж ингэж бодож байгаа. Бүх юмыг хууль эрх зүйн хүрээнд хийнэ. Энд ард түмний итгэлийг авч сонгогдсон 76 гишүүн асуудалд сэтгэлийн хөөрлөөр хандаж нэг нэгнийгээ дайсан мэтээр үзэж гүтгэн доромжлох талбар биш гэж би бодож байгаа бас. Хууль зөрчиж хашхирсан нь хождог тангарагтаа үнэнч байгаад хууль дээдлээд хуралдаа суусан нь буруутдаг юм бол энэ Монгол Улс хаашаа яваад байгаа юм бэ? Би энэтэй хэзээ ч санал нэгдэхгүй байгаа. 

Хэрэв энэ улс орон үнэхээр парламентын засаглалтай улс орон гэж Үндсэн хууль дээр тунхагласан бол парламентын дархлаа зайлшгүй байх ёстой. Ардын намын хуваагдлын Ерөнхий сайд нь Их Хурлын даргатайгаа хоёр хүний хоорондын эрх мэдлийн төлөөний тэмцэлд Монгол Улсын парламент үрэгдэх ёсгүй. 

Энэ дээр Ерөнхийлөгч хагалж ирж орж хагалж орж ирэн энэ асуудлыг шийдэх ч ёсгүй. Хэрэв Монголын парламентыг авч үлдье гэж байгаа бол энэ Улсын Их Хурал тарах ёстой. Ард түмэнд дараагийн дархлаагч нь үлдээхийн тулд 76 гишүүн 76-даа энэ нэг улсыг тараагаад Их Хурал тараад тэгээд ээлжит бус сонгуулиа зарлах ёстой. Бид ингэж тоглож болохгүй энэ Монголоор би ийм бодолтой байгаа. 


Өнөөдөр хууль орж ирж байгаа танилцуулж байгаа нь манай Энхболд дарга Улсын Их Хурлын дарга байсан хүн. Өнгөрсөн 4 жил бид нар мөр зэрэгцээд энэний түрүүчийн парламент дээр ямар их хүндрэл байсан энэ хүндрэл хүртэл энэ өнөөдрийн энэ парламент дээр бүр хүнд болж орж ирж байгаа. Их Хурлын зовлонг Энхболд дарга дэндүү сайн мэднэ. 


Зарчимтай байх хэрэгтэй шүү дээ. Эрх мэдлийн төлөө хэн нэгнийгээ гүтгэн доромжилж тэгээд ард түмнийг бухимдуулж талцан хуваах эрх бид нарт талцан хуваалцуулах эрх бид нарт байхгүй шүү дээ. Юу болоод байгаа юм бэ энэ өнөөдөр. Ц.Нямдорж гишүүн Улсын Их Хурлын дарга байсан. Улсын Их Хурлын тухай хууль 2006 онд батлагдсан. Спикер гэдэг бол зохион байгуулагч гэхдээ Улсын Их Хурлын дарга гэдэг бол Үндсэн хуулийн дагуу бүрэн эрхтэйгээр томьёологдсон. 

Энийг нь Ц.Нямдорж гишүүн ойлгоод 2006 оны Улсын Их Хурлын хуульд Улсын Их Хурлын даргын бүрэн эрх гэдэг заалтыг өөрөө оруулж ирсэн шүү дээ дарга байхдаа. Тэгээд өнөөдөр яагаад энэний эсрэг яваад байгаа юм бэ яахаараа энэ хуулийнхаа эсрэг явсан улсууд нь зөвдөөд хуралдаа сууж байгаанууд нь адлагдах ёстой юм бэ? 

Зүгээр та нар эрх мэдлийнхээ төлөө тэмцлийг та нар өөрөө өөрсдөө учраа ол. Энийг төрийг Монгол түмнийг хөлдөө битгий чир гэж би хэлмээр байна. Хэрэв өнөөдөр Их Хурлын даргын хариуцлагын тухай чөлөөлөгдөх тухай оруулж ирж байгаа бол хуралдаа суухгүй байгаа гишүүдийн хариуцлагын тухай хууль давхар орж ирэх ёстой шүү дээ хэрэв шударга ёс байдаг бол. 

Яагаад орж ирдэггүй юм бэ? Ардчилсан намын бүлэг шийдвэрээ гаргасан. Маргааш гарын үсэг цуглуулж Улсын Их Хурлыг яаралтай тарааж ээлжит бус сонгууль хийх тухай гарын үсгийг маргаашаас цуглуулж ирнэ. Ж.Батзандан гишүүн эндээ үнэнч байгаарай гарын үсэг зураарай. Та гишүүнийхээ хувьд зур л даа 76-нхаа. Тэгээд л хэн нь илүү ... /минут дуусав/
Н.Амарзаяа: Д.Эрдэнэбат гишүүн 1 минутаа авах юм уу? Санал хэллээ гэж бодож байна. Л.Оюун-Эрдэнэ гишүүн. 
Л.Оюун-Эрдэнэ: Манай Д.Эрдэнэбат гишүүн М.Энхболд даргыг огцруулъя гэхээр М.Энхболд гэдэг хүнээс илүү Засгийн газар үнэгүй болоод Засгийн газар огцруулах юм ярьдаг. Парламентын дархлаа парламентдаа хайртай гэж ярьчхаад Их Хурлын даргатай хариуцлага тооцъё гэхээр Их Хурлын даргыг огцрохоос өмнө парламент таръя гэж ярьдаг ийм шударга ёс гэж харин байж болдог юм уу? 
Д.Эрдэнэбат даргаа би үг хэлж байна шүү дээ та барьцаалагдсан байна Д.Эрдэнэбатаа. Ийм асуудал байгаа учраас чинь л арга буюу энэ асуудлыг ингээд ярьж байгаа юм. Их Хурлын тухай хуулийн 10.2.2-т уг нь бол өөрийн хүсэлтээр ажлаа өгөх тухай ийм зохицуулалт байгаа юм. 
Бид нар 30 гаруй парламентын дарга спикерүүд манайхтай төстэй хуультай парламентын засаглалтай улсууд яаж чөлөөлөгддөг тухай энэ асуудлыг судалж үзсэн. Хүндэтгэн үзэх шалтгаан гэдэг дотроо энийг оруулсан нь л өөрөө хуулийн гарц байхгүй юу энэ 10.2.2. Хүндэтгэн үзэх шалтгаан гэдэг дотор бусад жишээлбэл дээд шүүхийн тайлбарууд парламентын тайлбарууд дотор ёс зүйн асуудал үүссэн бол үүнийг хүндэтгэн үзүүлэх асуудалд оруулж тооцдог юм байна лээ. 
60 тэрбумтай холбоотой энэ асуудал чинь тэгээд ёс зүйн асуудал л гэж бид үзээд байгаа шүү дээ. Бичлэгт орсон нь үнэн гээд. Эхлээд хууль хяналтыг байгууллагууд энэ чинь эвлүүлэг гээд байсан. Одоо сүүл рүүгээ энэ чинь эвлүүлэг биш гэж мэдэгдээд эхэлсэн шүү дээ. Манайхаас өөр аль ч улсад хууль хяналтын байгууллага нь эвлүүлэг биш гэсэн ийм асуудал дээр ёс зүйн асуудалд орчхоод үүнийгээ хүндэтгэн үзэх шалтгаан биш гэж үзэж байгаа ийм тохиолдол байхгүй шүү дээ. Энийг л бид ярьж байгаа юм. 
2 дугаарт хүндэтгэн үзэх шалтгаан гэдэг дотор нийгмийн болон улс төрийн нөхцөл байдал өөрчлөгдсөн тухай авч үздэг юм байна лээ. Нэг ангийнх нь одоо парламентын гишүүдийн 50+1 нь ажиллах боломжгүй байна. Та ёс зүйн хариуцлагаа хүлээ гэхээр үгүй ээ гэдэг чинь хүндэтгэн үзэх шалтгаан биш юм уу? 40 хоног Монгол Улсын парламент нэг хүн албан тушаалтай зууралдсанаас болж гацаж байгаа нь хүндэтгэн үзэх шалтгаан биш юм уу? 
Жагсаал цуглаан болж олон асуудлууд болж байна. Яах вэ өвлийн хувцастай хүмүүс том харагддаг учраас цөөхөн гэж албан тасалгааны цонхоор хараад байгаа байх л даа. Гэхдээ л нийгмийн одоо ийм уур амьсгал үүсэж байна гэдэг чинь хүндэтгэн үзэх шалтгаан биш юм уу? Тэгэхээр ийм хуулийн гарц байхад албан тушаалдаа одоо зууралдсан арчаагүй одоо ийм нөхцөл байдлаас болж өөрөө өөртөө хууль зориулж батлуулах ийм арчаагүй л арга руу Монгол Улсын парламент харин орж байгаа нь энэ бас тийм түүхэн сургамжтай бөгөөд парламентын дархлааг сулдайсан ийм асуудал болж байна гэж миний хувьд бодож байгаа юм. 
Парламентын дархлаа гэж яриад байдаг тэгвэл Их Хурлын дарга нь парламентын дархлаандаа санаа зовдоггүй юм уу? Их Хурлын дарга нь парламентын дархлаандаа санаа зовоод байгаа юм бол заавал ингэж асуудал хүндрүүлэхгүйгээр өөрөө хүндэтгэн үзэх шалтгаан гээд хүсэлтээ өгчхөж болдоггүй юм уу? Тэгэхээр энийг л Ерөнхийлөгчийн Тамгын газар судалж үндэсний аюулгүй байдлын зөвлөлийн хэмжээнд ч юм уу авч үзэж ер нь төрийн 3 өндөрлөг уулзаж өөрийнхөө хүсэлтээр өгчих заавал одоо хууль нэмж батлуулахгүйгээр заавал одоо нэг тохиолдолд хуулийн нэмэлт, өөрчлөлт хийхгүйгээр ингэж ярих тал дээр одоо үндэсний аюулгүй байдлын тэргүүн бас үндэсний эв нэгдлийг илэрхийлэгч хэрхэн ажилласан юм бол гэдгийг би бас асуухыг хүсэж байна. 2 дугаарт энэ хугацааны ... /минут дуусав/

Н.Амарзаяа: Л.Оюун-Эрдэнэ гишүүний 1 минут. 

Л.Оюун-Эрдэнэ: 2 дугаарт энэ хугацааг яаж тооцож байгаа юм бол. Манайх чинь одоо тэгээд сунжруулахдаа мэлзэхдээ ийм туйлын сурцтай энийг одоо 2 жилийн хугацаанд харсан. Тэгээд одоо Цэц гээд яригдаж байна аягүй бол нөгөө Одбаяр найз дээрээ аваачаад гацаах юм байна л даа дахиад нөгөө яг ээлжит бус чуулган шиг, нийтийн сонсгол шиг. 

Тэгэхээр энийг одоо яаж төсөөлж байгаа юм бол, яах вэ мэдээж энэ парламенттай холбоотой асуудал байх гэхдээ ер нь одоо яаралтай дэгээр явуулах ч юм уу энэ дээр одоо өргөн барихдаа тохирч ярилцсан зүйл байна уу энэ долоо хоногтоо багтах уу? Яг одоо сүүлчийн шийдэх хугацаа хэзээ юм бол гэдэг ийм зүйлийг бас хэлэхийг асуухыг хүсэж байна. Баярлалаа. 
Н.Амарзаяа: Ажлын хэсгийн 2 номерын микрофон. 
З.Энхболд: Хүндрэл үүсээд Улсын Их Хурал гацсанаас хойш Ерөнхийлөгч Ерөнхий сайд Их Хурлын даргатай уулзаж энэ талаар ярьж байгаа. Тэгээд болсон бол энэ хуулийг бас санаачлахгүй байх байсан байх гэж бодож байна. 
Энэ хууль 2 хуульд 2 өгүүлбэр л нэмж байгаа юм. Эхний чуулганы хуралдааны дэгийн тухай хууль бол Л.Оюун-Эрдэнэ гишүүний ярьсан 161 –д 3 дахь заалт оруулж байгаа юм. 161 гэдэг бол Засгийн газраас яаралтай горимоор өргөн мэдүүлээд нэн даруй гаргадаг оочрын өмнө ордог заалт байгаа юм. Тэгээд энэ Улсын Их Хурлын гишүүдийн олонх нь Улсын Их Хурлын даргын үүрэгт нь ажлаас нь чөлөөлөх тухай саналыг Улсын Их Хуралд албан ёсоор тавьж тогтоолын төсөл өргөн мэдүүлсэн бол төслийг энэ хуулийн 161.1, 162.2-т заасан журмын дагуу хэлэлцүүлнэ гэдэг бол одоо хэлэлцэж байгаа бүх асуудлын дээр гараад нэн даруй батлагдаж гарах ийм шинэ горимыг хэлж байгаа юм. 
Тэгэхээр энийг бол энэ долоо хоногт маргааш чуулганаар хэлэлцэх эсэхээ шийдээд нөгөөдөр маргаашдаа Байнгын хороо нөгөөдөр чуулган орох юм бол 5 дахь өдөр батлагдах. Одоо энэ маань дэмжигдвэл энэ хууль батлагдах юм бол одоо цаашид гишүүдийн өргөн барих юм бас оочиргүй явахаар ийм хуулийн өөрчлөлт байгаа юм. 

Н.Амарзаяа: Гишүүд асуулт асууж хариулт авч дууслаа. Одоо уг хуулийн төсөлтэй холбоотой санал хэлэх гишүүд байвал нэрээ өгнө үү. Б.Наранхүү, М.Энхболд гишүүнээр, Д.Хаянхярваа гишүүнээр, Г.Занданшатар гишүүнээр дуусаж байна. О.Баасанхүү гишүүн, дараа нь Ж.Мөнхбат гишүүн. 

О.Баасанхүү: Би ингэж ойлгодог юм. Энэ ардчилал гэдэг бол таны хэлсэн үг надад таалагдахгүй байна гэхдээ таны хэлсэн үгийг чинь хэлүүлэхийн төлөө би явдаг гэж би ойлгодог. Яах вэ өнөөдрийг хүртэл хугацаанд ингээд үзэл бодол илэрхийлж байна, ярьж байна, мэлзээч гэж ярьж байна, миеэ ч гэж ярьж байна гээд. Тэгээд нэг эцэг нь буруутай ч биш манж ч гэж дурдаж байна. Би бас заримдаа бас жаахан дургүй хүрээд байгаа юм. Зарим нэг юм дээр. 

Аливаа юм хуультай үндэслэлтэй журамтай байх ёстой. Ялангуяа би юу гэж хэлж байсан бэ гэвэл ямар ч байсан энэ 5 заалт нь өөрөө үгүй гэж байгаа юм байна. Тэгээд цаад 4 нь байхгүй байгаа юм байна. Хуулийн байгууллага тогтоогоогүй байна. Хувь хүний хувьд бол нээрээ л байж магадгүй гэж хардаж болно л доо. Гэхдээ байхгүй байгаа юм байна. 

Тэгэхээр яах вэ хуулийн төсөл өргөн бариад явж болно гээд. Тэгээд яах вэ энэ өргөн барьсан хууль бол зөрчилтэй юмнууд нэлээн байна уг нь бол яривал их урт юм болно. Одоо тэр тухай яриад яах вэ. Эрдэнэтээс сонгогдсон намайг би юу гэдэг юм сонгогдохдоо за яах вэ 49-ийг хулгайлж байна гэдгийг нь хэлсэн юм. Авна гэж ч хэлээгүй байхад Ардын намд өгсөн юм. Яагаад гэвэл Ардын нам тэр 49-ийг ард түмэнд авч өгөх байх гээд. 

Тэгээд 49 хүний кнопоор авсан юм шүү дээ. Тэр Их Хурлын тогтоол нь хэрэв зөв байвал. Манай одоо Эрдэнэтийг аваач ээ авах ёстой байсан хулгайлсан гээд байдаг хүмүүс маань тэр тогтоолын төслөө барьж ороод тэгээд батлуулсан шүү дээ. Хэрэв зөв юм бол одоо тэр тогтоолоор авчих ёстой л доо. Тэр дээр хоорондоо ярилц гэдэг тогтоол байна болохгүй гэж хэлэнгүүт ганцхан алх цохиод явсан л даа. 

Тэгэхээр чанга дуугарч болно бас зөв ард түмэнд хэрэгтэй юмыг хэрэгтэй өнцгөөр нь тэмцэж байгаад дуугарах нь зөв. Гэхдээ бас үнэнийг нь бас яг хуульч хүний хувьд мэргэжлийн үүднээс бас ярихаас өөр аргагүй, байдаггүй шүү гэдгийг би зарим нөхдөдөө хандаж хэлмээр байгаа юм. 

Дээрээс нь энэ Их Хурал гацна гэдэг бол маш ноцтой л доо. Тэгээд таръя гэх юм. Энэ Ардын намд чинь 3 үүрэг өгсөн шүү дээ та гэдэг нэг эрх өгсөн, Үндсэн хуулиа батал гэдэг нэг эрх өгсөн, Үндсэн хуулийг өөрчил гэдэг эрх, ажил хий гэдэг нэг эрх өгсөн. Үнэмлэхүйгээр хэн ч саад хийхгүй. Мянга Ардчилсан намынхан гарын үсэг зураад О.Баасанхүү тар гэж хэлээд тарахгүй шүү дээ. Үндсэн хуулийг батална гээд мянга яриад батлахгүй шүү дээ. 

Энийг ерөөсөө Ардын нам л хийх байхгүй юу. Тэгэхээр энэ Ардын намын хэрүүл өнөөдөр төрийн хэрүүл болсонд би их харамсаж байгаа юм. Төрийн одоо зодоон болж байгаад. Анх хотын фракц зүүний хүчний холбоо гээд л ярьдаг л байсан явдаг л байсан. Явсаар байгаад сүүлдээ одоо ингээд л 2 фракцын зодоон нь өнөөдөр хосгүй шударга ёсны юм болоод яваад байгаа юм. Манангийн эсрэг ард түмэндээ баялгийг нь авч өгнө гээд. Баялгийг нь авч өгөх 2 арга байна л даа. Нэг нь бол нийт хувьцаат компанийн тухай хаалттай хувьцаат компани гэж нэрлэдэг. 

Нөгөөх нь бол тэр баялгийг татвар буюу сан бүрдүүлээд бусдад өгдөг. Тэрнээс биш ордыг аваад одоо юу гэдэг юм цүнх баригч нарыг байрлуулаад Эрдэнэтэд тэр шахааны бизнес чинь одоо бүр дэлгэрэнгүй болсон шүү дээ. Саятан Мийгаа гээд л байдаг байсан, хар Отгоо гээд л байдаг байсан. Сүүлийн үед Давхарбаяр гээд л гараад ирсэн. Би гайхаад байгаа шүү дээ. Манай ард түмэн чинь нөгөө Эрдэнэт чинь цөөхүүлээ учраас энэ Эрдэнэт дээр суурилж энэ баяждаг энэ төхөөрөмжүүдээ одоо яаж болиулах вэ гэдгээ бодмоор байна бид. 

Бид нар 60 тэрбумаар худлаа ярилаа гэдэг нь би 2 талтай гэж. Эрүүгийн хэрэг үүсгэсэн юм бол худлаа ярина гэж болно гэдэг хуультай шүү дээ бид. Хүн өөрөө өөрийнхөө эсрэг мэдүүлэг өгөхгүй байх эрхтэй гээд. Эрүүгийн хэрэг үүсээгүй бол харин өөр л дөө. Хүн алсан хүнийг та нар очоод асуугаад чи алсан уу гэхээр алаагүй гэдэг юм. Чи алаагүй гэж худлаа хэллээ гээд шүүдэггүй, харин алсан гэдгийг нь нотол гээд. Нотлохын тулд Ардын намын санхүүг шалга. 50 сая төгрөгийн авлигын тухай яриа хайрын захиа над руу гүйгээд ирсэн Авлигатай тэмцэх газар аваачаад өгсөн асууж тодруулж байгаа байлгүй бодвол. 

Өөр бас нөгөө дотор нь системд нь байгаа хүмүүс ажилд оръё гээд цалин мөнгө өгсөн энэ тэр Дорж Дулмаа Батаа гээд одоо юу гэдэг юм хандив нэрээр мөнгө өгсөн бол тэд нарынхаа нэрсийг гаргаж ирээд ил тодоор яримаар байна. Тэрийг тэгээд одоо юу гэдэг юм шүүх цагдаа нь өгүүлээд ядаж төрөөс нь зайлуулмаар байна. 

Цүнх баригч хандив өргөгч дээрээс нь хууль бусаар өнөөдөр юу гэдэг юм хөлжигч нар өнөөдөр төрд нүүрлээд 30 жил өнөөдөр биднийг ядрааж байгаа нь үнэн л дээ. Гэхдээ өнөөдөр энэ Ардын нам шийдвэр гаргах ёстой. Иймээс сонгуулийг сонголтыг ард түмэн хийсэн. Бид одоо яаж ч чадахгүй. Харин Ардын нам шийдэхгүй гэх юм бол хувьсгал хийхээс өөр арга байхгүй. Нэг ёсондоо Ардын намыг татан буулгадаг юм уу эсхүл одоо цэргийн эргэлт хийдэг юм уу нэг юм л хийх хэрэгтэй болно л доо. 

Гацаж байгаа үед нь өнөөдөр намын дарга нартай нь уулзсан байлгүй дээ манай Ерөнхийлөгч. Тийм. Төмөр өргөж байхдаа бас ярилцсан байлгүй би бас тэгж горьдож байгаа, тийм. Энэ намд энэ парламентад чинь 3 нам байгаа шүү дээ бид гурвыг ядаж дуудаад юу гэдэг юм парламентыг бүрдүүлсэн 3  ... /минут дуусав/
Н.Амарзаяа: Ж.Мөнхбат гишүүн. 
Ж.Мөнхбат: Төрийн дархлаа гээд бид нар баахан ярьцгаалаа. Төр дархлаатай байх ёстой. Өнөөдөр байгаа энэ 76 гишүүн энэ төрд байгаа хүмүүс энэ бол зүгээр цаг зуурын үзэгдэл шүү дээ. Энэ хүмүүс цаг нь болохоор бүгдээрээ л явна. Дараагийнх нь хүмүүс орж ирж сууна. Тийм учраас бол төрийн босго өндөр байх ёстой дархлаа сайн байх ёстой гэж би бол боддог хүн. 
Тэр үүднээсээ одоо сая Засгийн газрын дархлаа сул гээд Энхболд дарга ярьж байх шиг байна. Энэ алхмуудыг дархлааг нь сайжруулах юмнуудыг байнга хийж ирсэн гэж бодож байгаа юм. Өнгөрсөн 4 жил Энхболд даргыг бас Улсын Их Хурлын даргаар ажиллах хугацаанд Цэцийн шийдвэрээр Засгийн газрын гишүүнийг 19 гарын үсэгтэйгээр өргөн барьж огцруулдаг асуудал байхгүй болсон. 
Энэ хэрээрээ Засгийн газрын дархлаа институтийн дархлаа нэмэгдсэн гэж бодож байгаа юм. Бид энэ 4 жил Ардын нам 64, 65 суудалтай үнэмлэхүй эрх барьж байхдаа яг энэний эсрэг юм хийж байгаа харамсалтай байгаа. Өнөөдөр яах вэ Ерөнхийлөгч ингээд хууль санаачилж орж ирж байна. Гэхдээ энэ бол бас Ерөнхийлөгчийн ч асуудал биш л дээ. Өнөөдөр Ардчилсан намын бүлгийн гишүүд байр суурь илэрхийлж байна. Бие даагчид байр суурь илэрхийлж байна. 
Яг үнэндээ 64, 65 суудалтай Монгол ардын нам бид нар өөрсдөө дотроо учраа олж чадаагүй учраас өнөөдөр ийм байдалд хүрсэн нь үнэн. Өнөөдөр ийм байдалд хүрээд төрийн түүхэнд анх удаа 40 хоног Монголын төр гацаж зогсож байгаа нь бас үнэн. Энийг ялангуяа манай Монгол ардын намын бүлгийн гишүүд бид нар өөрсдөөсөө хайх хэрэгтэй. Буруугаа. Бид нар бие биеийнхээ дээр гарахын төлөө дайрч байгаа энэ дайралтдаа бүгдээрээ вакумлагдсан. 
Энийг чинь харин иргэд сонгогчид ард түмэн намын гишүүд чинь бол нүүр нь улайж харж сууж байгаа. Тийм л учраас ийм дээрээ тулсан бол бүгдээрээ тарцгаая. Их Хурлыг тараая гэдэг энэ асуудлыг би 2 сар гаруйн өмнө хөндөж тавьсан. Өнөөдөр Ардчилсан намын бүлэг ийм шийдвэр гаргаж байгаа юм байна Ж.Батзандан  гишүүн энийг бас дэмжиж байгаа юм байна. Би та бүхнийг миний баланк дээр гарын үсэг зурахыг урьж байна, уриалж байна. 

Цаашдаа Монголын төрийн энэ дархлаа энэ амин чанар гэдэг юм уу ингэж гар дүрж байхын оронд бүгдээрээ энэ төрөөс ер нь бүгдээрээ явбал яасан юм бэ? Явбал яасан юм бэ. Бид нараас илүү ёс суртахуунтай бид нараас илүү мэдлэг боловсролтой хүмүүс бас байгаа байлгүй дээ энэ Монголын ард түмэн 3 сая гаруй иргэн дотор. 
Энэ зүйлийг л би 2 сарын өмнөөс эхэлж ярьж байгаа. Тэгээд яах вэ янз бүрээрээ сайн муугаараа зөндөө л дуудуулсан л даа. Ер нь явж, явж тэгээд одоо ачаагаа үүрч чадахгүй бол асуудлаа шийдэж чадахгүй бол тэгээд шийддэг хүмүүст нь өгөх нь чухал шүү дээ. 
Тийм учраас би тэр Улсын Их Хурлын ээлжит бус сонгуулийг явуулах нь зөв гэж боддог хүний нэг. Бас төрийн дархлааг сайн байх ёстой гэж бодож байгаа юм. Тэр үүднээсээ за яах вэ өнөөдрийн энэ хуулийн заалтыг батлах байх л даа олонх нь санаачлаад өргөн барьсан юм чинь. 
Гэхдээ би олонхдоо нэг үг хэлье гэж бодож байгаа юм. Ядаж батлахдаа 1/3-ээр огцруулдаг заалтыг хийж өгөөрэй. 2/3-оор. Энэ бол өөрөө бас парламентын төрийн том дархлаа шүү том дархлаа шүү. Тэрнээс энэ дээр бол өнөөдрийн их хурлын дарга хэн байгаа байхгүй нь бол хамаагүй. Ер нь энэ ажил албан тушаал эрх мэдэл гэдэг юм бол мөнхийн юм биш шүү дээ. Өчигдөр Зандаахүүгийн Энхболд дарга энэ ажлыг хийж л байсан, уржигдар Ц.Нямдорж гишүүн хийж л байсан, уржигдрын урд жил урд өдөр Д.Лүндээжанцан дарга хийж л байсан. Тэгээд цагаа тулахаар өгөөд л буугаад л явдаг л юм шүү дээ. 

Тийм учраас дараагийн Улсын Их Хурлын дарга томилогдох байх. Тэр хүнээ жаахан гомдоод дургүй нь хүрэхээр хэдүүлээ нийлүүлж байгаад өргөн бариад тогтоолын төсөл өргөн бариад огцруулчхаад байдаг байж болохгүй л дээ. Тийм учраас ядаж энэ хуульдаа олонх маань энэ хуулийг санаачилж өргөн барьсан 40 гишүүн маань ядаж 2/3-оор кнопыг нь дарж огцруулдаг ийм хуулийн заалтыг хийж өгөөсэй гэж би одоо хүсэж байгаа юм.  


Н.Амарзаяа: Л.Оюун-Эрдэнэ гишүүн. 

Л.Оюун-Эрдэнэ: Яах вэ тэгээд ярьж байсан асуудлууд яг яригдахаар гэнэт эргээд яг эсрэг байр суурьтай ийм зүйл илэрхийлээд ингээд явдаг л даа манай парламентын гишүүд. Удахгүй бүх зүйл ил тод болж ямар зүйл дээр хэн яаж кноп дарсан бэ, ямар зүйл дээр хэн ямар байр суурь үлдэж байсан гэдгийг хэвлэл мэдээллийнхэн энэ бодлогын судалгааны хүрээлэнгүүдтэй ил тод өгдөг хэн нь хэн бэ гэдгийг жинхэнээс тодорхойлдог ийм цаг ирэх байх. 

Ийм цаг руу явж байна гэж би харж байгаа. Тэгэхээр аяндаа бүх юм тодорхой болох байх. Хуулийг ёс зүйг 2 талаас тайлбарлаж ярьж болохгүй л дээ. Тэгээд би Ж.Мөнхбат даргатай санал нэг байгаа юм. Парламентын дархлаа чухал бид нар ийм батлах заавал албатай биш. Энэ нэг их тийм сайн арга биш. Хувь хүнд тохируулж хууль батална гэдэг түр гацааг гаргах ёстой санал нэг байна. Нийгмийн уур амьсгал ямар байгаа албан тушаал мөнх биш гэдэг дээр бол санал нэг байгаа юм. 

Тэгэхээр энэ хууль батлагдахаас өмнө би одоо М.Энхболд дарга өөрийнхөө хүсэлтээр парламентын дархлаагаа бодож төрт ёсоо бодож, нийгмийн уур амьсгалаа бодож, эв нэгдлээ бодож энэ зүйлийг гаргах байх гэж би өнөөдрийг хүртэл найдсаар байгаа. Кноп дарж магадгүй энэ хууль батлагдвал дараагийн парламентын спикертэй ч юм уу хамаатай ийм зүйл байгаасай гэж зүгээр дотроо бодож байгаа юм. Ингэх нь зөв болно гэж би зүгээр бодож байна. 

27 гишүүн ээлжит бус чуулган зарлах уул нь ийм эрхтэй. Гэхдээ энэ дээр жишээлбэл хуульт ёс парламентад хайртай гэж тэр үед яриагүй л дээ. Дуугүй л байсан улс. 60 тэрбумтай холбоотой энэ асуудлыг нийтийн сонсгол хийе гээд 19 гишүүн барьсан. Энэ бас л одоо Хууль зүйн байнгын хороон дээр буцсан. Прокурорын байгууллагын саналыг оруулж ирье гээд бид нар санал тавьсан буцсан. 

Энэ чинь 1, 2 өдрийн дотор ийм юм болоод энэ түвшиндээ оччихоод байгаа зүйл биш л дээ. Өнгөрсөн наадмын өмнөөс эхлээд л өнөөдрийг хүртэл яваад баахан бичиг сажиг шидэж ярилцаж ойлголцож энэ нэг асуудлууд нь ингээд яваасай гэж явж, явж болохгүй болоод аргаа бараад л ийм байдал руу орсон шүү дээ. 

Тэгэхээр энийг бас наанатай цаанатай бодох нь зүйтэй байх. Гэнэт өнөөдөр ийм асуудал яригдангуут л одоо ерөөсөө л парламент тарах нь зөв нэг хүн огцрох буруу гэж яриад байж бас болохгүй байх. Харин 1 хүний албан тушаалаас илүү Монголын парламент ёс үнэ цэнтэй байх гэж би бас бодож байгаа шүү. 

Парламент өөрийнхөө бүх чадавхыг шавхах ёстой гэж бодож байгаа юм. Тэрнээс нэг даргаа хамгаалаад нэг бүрэн эрхийн парламент тарчих хэмжээнд нэг даргаа хамгаалаад нэг Засгийн газрыг огцруулах хэмжээнд ийм увайгүй улс төр харин цаашдаа явдаг ийм зүйл зогсоосой гэж бодож байгаа юм. 

Яг үнэндээ Их Хурлын дарга гэдэг бол адилхан л 1 мандаттай хүн шүү. Их Хурлын Тамгын газар гэдэг бол энэ хүний албатууд бас биш. Аль ч парламентад ийм юм байдаггүй шүү дээ. 40 мандат нь үгүй ээ гэхэд нэг мандат үгүй гээд тэгээд Их Хурлын Тамгын газартайгаа чуулган руу ороод бид нар одоо хууль санаачлаад ч юм уу ингээд явъя гэхэд боломж олгохгүй байгаа нь харин шударга ёс мөн юм уу? Тэгвэл цаашдаа сонгууль хийж яах юм бэ, Их Хурлын дарга гэдэг нэг л хүнээ сонгодог байя л даа. 

Тэгээд л тэр нь дуртай хүмүүсээ Тамгын газарт ажилтнаар аваад тэгээд парламент гээд нэрлээд явж бас болно шүү дээ. Яахаараа жишээлбэл энгийн гишүүд ч юм уу асуудал ярихаар энийг мандатын байр суурь парламентын ёс парламентын дархлаа гэдэг талаас нь харахгүй байгаа юм бэ? Нэг дарга байр суурь илэрхийлэхээр л бүгдээрээ энэ одоо парламент руу халдлаа энэ чинь баларлаа гээд л ийм юм яриад байх юм. 


Тэгээд үнэхээр жишээлбэл парламентад хамгийн их санаа зовох ёстой хүн бол парламентын дарга өөрөө мөн биз дээ. Төрт ёс 40 хоног гацлаа гэж байна. Үнэхээр санаа зовоод байгаа юм бол тэгвэл энэ хүн уужуу тайван зан гаргах ёстой биз дээ. Энэ чинь дэлхийн жишиг тийм л байдаг шүү дээ. Тэгээд энийг одоо М.Энхболд дарга маань бас бодолцоно байх гэж би бол одоо хүртэл найдаж байна. Одоо хүртэл өөрөө өргөдлөө өгөх байх. Яах вэ бусад янз бүрийн яригдсан зүйлүүд зөв буруу олон зүйл байгаа байх. 

Гэхдээ энэ одоо зайлшгүй нөхцөл байдлуудаа хүндэтгээд энэ хууль батлагдахаас өмнө ийм шийдвэр гаргах нь өөрөө одоо Монголын парламентад таны спикерийн хувьд гүйцэтгэж байгаа бас түүхэн үүрэг болж үлдэнэ шүү гэдгийг би бас дахин сануулахыг бас хүсэж байна. Баярлалаа. 

Н.Амарзаяа: Б.Наранхүү гишүүн. 
Б.Наранхүү: Бид бол зодолдох дуртай ард түмэн. Өмнөх 4 жилд ч гэсэн сүүлийн 2 жилд ч гэсэн зодоон болж тойрч зодолддог газар бол Засгийн газар гээд нэг газар байсан бол одоо бидний зодоон 2 дахин нэмэгддэг болох юм руугаа явж байна. 
Одоо Их Хурлын даргын суудал дээр нэг нэгийгээ огцруулж алалцаж нөгөө Засгийн газар дээр алалцдаг шиг энэ алалцаан чинь 2 дахин нэмэгдэнэ шүү. Ингээд бидний 4 жилд хийх ёстой энэ утаа үнэ долларын ханш олон зүйл байхад энийг огт ярихгүй мөртөө нэг хүнийг соливол л одоо ерөөсөө л бүх юм сайхан болох гэж байгаа юм шиг ийм зүйл яриад байх юм. 
Тийм учраас энэ 2 дахин ихсэх зодооноо манай Монголын парламент дийлэхгүй шүү. Нэг зодооноо дийлэхгүй 4 жил зодолддог парламент зодоон 2 дахин ихсэхэд бол зодоон маань улам дахин л 2 дахин ихэснэ шүү. Энэнээс үүдсэн хагарал тэмцэл хойш хойшдоо ямар их хор хохирол бий болгох вэ гэдгийг бас бодож үзээрэй. 
Өнөөдрийн бидний хийдэг зүйл бол нэг нэгнийгээ гүтгэж доромжилж үнэн худал нь мэдэгдэхгүй зүйлээр дайрч гүтгэж өөрсдийг нь ярихаар шүүхээр тогтоогоогүй бол энэ бол худлаа гэдэг хүнийг гүтгэх болохоороо тэр шүүх хамаагүй гэж гүтгэдэг энэ эрээ цээргүй байдал чинь хойшдын дараа дараагийн 20 оноос хойших 24 оноос хойших парламент чинь ер нь байх уу байхгүй юу руу явах зүг рүүгээ орно шүү харж байгаарай та нар. Тэгээд энэ дээрээ сайн анхаараасай гэж хүсэж байна. 

Н.Амарзаяа: М.Энхболд дарга. 

М.Энхболд: Байнгын хорооны гишүүдийн энэ өдрийн амгаланг айлтгая. Би бас яах вэ түрүүн гишүүд асуулт асууж байхад зарим нэг зүйлүүдийг ярьсан. Тэнд бас тайлбарыг нь өгөх нь зөв болов уу гэж ингэж бодож байна. 

Сүүлийн үед бол нэг хүн рүү тухайлбал над руу дайрах давшлах гүтгэх гүжирдэх энэ үйл явдал бол хэр хэмжээнээсээ хэтэрлээ. Надаар ч зогсохгүй одоо гэр бүр үр хүүхэд рүү ч бас дайрах давшлах ийм юмнууд явагдаж байна. 

Гэхдээ би аливаа төр улсын ажил бол хуулийн хүрээнд явагдах ёстой гэж ингэж боддог. Энэ бүх яригдаж байгаа зүйлүүд үнэн худлаа нь бас тогтоогдож бас олон түмэнд бодитой мэдээллүүд нь очих ийм цаг бол ирэх байх гэж бодож байна. Идүүлсэн бут ургадаг гэж Монголын одоо бас нэг ийм үг бий. 

Улсын Их Хурлын 40 гишүүн намайг огцрохыг шаардаж гарын үсэг өгсөн. Би хууль зүйн үндэслэлтэй үгүй эсэх асуудлыг нь Төрийн байгуулалтын байнгын хороог бас энийг нягталж өгөөч гэж Төрийн байгуулалтын байнгын хороонд шилжүүлсэн. Төрийн байгуулалтын байнгын хороо энэ асуудлыг өнөөдрийн Улсын Их Хурлын даргыг огцруулдаг 5 үндэслэлд энэ Их Хурлын гишүүдийн тавьж байгаа шаардлага нийцэхгүй байна, таарахгүй байна. Хуульд нийцэхгүй байгаа учраас энэ асуудлыг Төрийн байгуулалтын байнгын хороо хэлэлцэх боломжгүй гэсэн ийм зүйлийг бол гаргасан. 

Энэ нь бол 40 гишүүний шаардлага бас хуульд үндэслэгдээгүй байна гэдгийг нотолж байгаа. Өнөөдрийн Ерөнхийлөгчийн өргөн барьсан хууль ч гэсэн бас энэ 40 гишүүний одоо шаардлага бол хуульд үндэслэгдэж бүрэн дүүрэн үндэслэгдэж чадаагүй учраас хуулийн үндэслэлийг нь бий болгоё гэж ингэж өргөн баригдаж байгаа гэж ингэж ойлгож байгаа юм. 

Хууль хяналтын байгууллагуудын үйл ажиллагааг би хэвийн явагдах ёстой гэж ингэж боддог. Сүүлийн үед бүх хууль хяналтын байгууллагуудыг нэг хүн удирдаж байгаа юм шиг нэг хүн захиалж байгаа юм шиг ийм байдлаар ор үндэсгүй худлаа зүйлийг олон түмэнд энэ Улсын Их Хурлын гишүүдийн дунд бас ийм яриа хөөрөө тарааж яриад байгаа. 

Би хууль хяналтын байгууллагуудын үйл ажиллагаа хэн нэгэн албан тушаалтнаас хараат бус үйл ажиллагаа нь хуулийн дагуу явагдаж байх ёстой гэж би бол ингэж боддог. Улсын ерөнхий прокурор өнгөрсөн оны 11 сард Хууль зүйн байнгын хороон дээрээ мэдээллээ хийсэн. Тэнд гишүүд орж асуух асуултаа асууж тэр сонирхсон тэр хараат байна уу үгүй юу гэдгийгээ бол бас ойлгосон гэж би ингэж бодож байгаа юм. 

Хуулийн байгууллагууд өөрсдийнхөө шалгах ёстой ирсэн мэдээллийн дагуу хийгдэх ёстой зүйлүүдээ ингээд хийгээд явах байх. Ингэж явах нь ч одоо зүйтэй. Ямар нэгэн хуулийн байгууллагын даргыг би санаачилж санал болгож томилуулсан ийм зүйл байхгүй. Энэ байгууллагуудын удирдлагууд хуульд заагдсаныхаа дагуу Ерөнхийлөгч санал болгодог, Ерөнхийлөгч зөвшилцдөг. Цэцийн гишүүд нь өөрсдөө сонгодог энэ байдлаараа л одоо хуулийнхаа дагуу л одоо удирдлага болж гарч ирсэн байгаа. 

Уул уурхайн салбарын тухай бас сая хөндөгдөж ярилаа. Би 2007 онд Улсын Их Хуралд ДНБ-ний 5-аас дээш хувийн орлогыг олж болох хэмжээний 49 орд газрыг стратегийн орд болгоё гэж өргөн барьж байсан. Энэ бол би өнөөдрийн уул уурхайн салбарын энэ асуудлыг бас Монголын ард түмэнд үр дүнтэй өгөөжтэй байхад төрийн оролцоог арай илүү болгох ёстой гэдэг ийм бодлого зорилгын үүднээс тавьж байсан. 

Харамсалтай нь тухайн үеийн Их Хурал дарга нь Ц.Нямдорж байсан. 15-г батлаад бусдыг стратегийн орд газар болгох шаардлагагүй гэж үзсэн. Сая Ж.Батзандан гишүүний дурддаг Асгатын ордыг би бас энд өргөн барьж байсан. Тухайн үед хэрэв шийдэгдсэн бол өнөөдөр бас ийм асуудал гарахгүй л байх байсан байх. 

Эрдэнэт үйлдвэрийн тухай ярьж байгаа. Эрдэнэт үйлдвэрийн асуудлаар би 2 удаа ажлын хэсэг байгуулсан. 49 хувийг худалдсан талаар нь ажлын хэсэг байгуулсан ажлын хэсгийн орж ирсэн Улсын Их Хурлын тогтоолыг Улсын Их Хурал баталсан. Би өөрөө дэмжиж батлуулсан. Одоо энэ Эрдэнэт үйлдвэрийн холбоотой асуудлаар Я.Санжмятав даргаар ахлуулсан ажлын хэсэг гаргасан. Энэ юмнуудаа шалгаад одоо явж байгаа. 

49 хувийн арилжаа худалдаа явагдсан мэдээллийг аваад 2016 оны 6 сарын 28-нд би үүрэг даалгавар өгч хэрэв сонгуульд бид олонх болбол энийг шалгаж үнэн зөвийг нь олно гэж байсан. Энэ Улсын Их Хурлын шийдвэрийг хэрэгжүүлэх нь бол Засгийн газрын одоо үүрэг. Надад 1 минут нэмээд өгчхөөрэй. 

Улаанбаатар хотын удирдлагаар би бас 5, 6 жил ажилласан. Энэ үеийн асуудлыг бас газар зарсан наймаалсан гэсэн ийм зүйл ярьж байгаа юм. Үнэхээр үндэстэй бодитой тийм зүйл байгаа бол одоо тэрийгээ гаргаж ирээд шалгах хэрэгтэй. Цагдаа нь байна, тагнуул нь байна, хууль хяналтын байгууллага нь байна. Засгийн газар нь байна. Би бол газар зохион байгуулалтын төлөвлөгөөний дагуу батлагдсан тэр хэмжээнд нь газрыг нь олгож харин өнөөдрийн Улаанбаатар хотын өнгө үзэмж энэ ... /минут дуусав/
Н.Амарзаяа: 1 минут нэмж өгье. 
М.Энхболд: Барилга байгууламжууд баригдах олноор ажлын байр нэмэгдэх олон арван орон сууцны хороолол баригдах энэ нөхцөл бололцоог бүрдүүлж өгсөн. Энэ жагсаал цуглааныг санаачлаад яваа Л.Болд гишүүн ч гэсэн Бодь цамхгийнх нь газрыг би өгч байсан. Тэгээд Л.Болд юугаар яаж худалдаж авсан юм бэ тэгвэл. Өнөөдөр өөрөө тэнд заларч л байгаа. 
Энэ мэтэчлэнгээр одоо энэ хэрэв бодитой ийм юмнууд байдаг бол та нар өөрсдөө энийгээ шалгуулах хэрэгтэй. 60 тэрбумын асуудлаар би Төрийн байгуулалтын байнгын хороог нээлттэй хэлэлцүүлгээ хий гэсэн. Хууль хяналтын байгууллага нь шалгаад харин тэрийгээ олон түмэнд ил тодоор одоо хэлж мэдээлнэ мэдээлэх нь зөв гэдэг би байр сууриа илэрхийлсэн. 
Улсын Их Хурлын даргын хувьд надад дараад байгаа хойшлуулаад байгаа ийм асуудал байхгүй шүү. Би Ерөнхийлөгчийн оруулж ирсэн энэ хуулийг дэмжиж байгаа зөв гэж бодож байгаа. 

Н.Амарзаяа: Ж.Батзандан гишүүн. 

Ж.Батзандан: Манай Улсын Их Хурлын гишүүд маань аргаа бараад Их Хурлынхаа даргатай хариуцлага тооцож чадахгүй болохоороо Их Хурлаа тараая даа гэдэг чиглэл рүү явж байх шиг байна. Ер нь би зөв гэж бодож байна. Ер нь энэ улсад хариуцлага хүлээдэг хүмүүс байх ёстой. Улсын Их Хурлыг тараах асуудлыг Ж.Мөнхбат гишүүн санаачилсан юм байна. Одоогийн байдлаар 8 гишүүн гарын үсгээ зураад байгаа юм байна. Би 9 дэх хүн болж зурлаа. 

Ер нь тэгээд энэ улсыг Монгол төрийг гацаанаас гаргахын тулд чадваргүй Улсын Их Хурал үтэр түргэн тарсан нь дээр. Гэхдээ тарахаасаа өмнө Монголын ард түмнээс хулгай хийж авсан орд газруудаа буцааж өгнө шүү. Тарахаасаа өмнө шударга бусын хонгилыг нурааж байж тарна шүү Ж.Мөнхбатаа. Тарлаа гээд зугтахгүй шүү хулгай хийж авсан өмч хөрөнгөө аваад тараад бутраад зугтаад алга болохгүй шүү. 

Тийм учраас бас тарахаасаа өмнө хэдэн чухал зүйлийг хийж байж тарна шүү. Тарахыг дэмжиж гарын үсэг зурж байгаагаа бас албан ёсоор мэдэгдье. 

Н.Амарзаяа: Д.Эрдэнэбат гишүүн. 
Д.Эрдэнэбат: Баярлалаа. Би энэ нэг хуулийн төслийг Их Хурлаар чуулганаар заавал оруулах ёстой гэж бодож байгаа юм. Яагаад гэвэл чуулган дээр энэ гишүүд 76 гишүүд энэ яг хуулийн төсөл дээр ямар санаа оноотой байдаг юм, Их Хурлынхаа асуудал дээр ямар санаа оноотой байдаг юм гэдгийг ил тод нээлттэй ард түмэндээ өөрийнхөө байр суурийг илэрхийлэх ёстой. 
Нэлээн хэдэн жилийн дараа мэдээж энэ парламент бүтэц бүрэлдэхүүн өөрчлөгдөнө энэ улс орон хаашаа эргэхийг хэн ч таашгүй. Яг тухайн үед энэ төрийн институтийн энэ хөдөлгөөн нь Монгол оронд ашигтай зүйл байсан уу нэг эсхүл ашиггүй зүйл байсан уу гэдгийг тодорхойлоход энэ хуралдааны үйл ажиллагааны протокол бол туйлын чухал гэж би ингэж харж байна. 
Тийм учраас би ч гэсэн энэ хуулийг хэлэлцэх эсэхийг нь бол дэмжинэ. Хэлэлцэх ёстой. Төрийн дархлааны тухай асуудлыг ярихад бид нар хамгийн гол нь би Ардын намынхнаас л хүсмээр байгаа юм. Та нар 65-лаа үнэмлэхүй олонх болсон 2016 онд. Ардчилсан Монгол Улсын үнэт зүйлийг хамгаалж энэ Монгол орныг хөгжин бадруулж мандуулна гэж амлалт авсан. Энэ чинь өнөөдөр бүгдээрээ нөгөө тал руугаа эргэсэн. 
Өнөөдөр танай намын зовлон зөвхөн Ардчилсан намын биш энэ 76-н биш Монголын ард түмний зовлон болж хувирсан шүү. Энэ Их Хурлын даргаа байлгах үгүй эсэх асуудал бол Л.Оюун-Эрдэнэ гишүүнээ энэ танай намын дотоод асуудал. Энэ намын асуудлаа яагаад энэ дотооддоо яагаад энэ асуудлаа шийдэж чаддаггүй юм бэ? Энийг яагаад ингэж парламент оруулж ирж ингэж хэрүүл өдөөгөөд байгаа юм бэ гэдгийг бас бид нар бодох цаг болсон шүү. 
Энд найз нөхдийн тухай асуудал байхгүй. Та нар найзаараа яв. 60 тэрбумын схем гэдэг бол мөн танай намын зовлонгийн асуудал. Эндээсээ улбаалсан авлига хээл хахуул тэр ждү гээд есөн шидийн юм чинь эндээсээ гарсан зүйл. Битгий та нар энд төрийн зовлон болгоод бай л даа энийг. Та нар асуудлаа дотооддоо шийдэж чадахгүй юм бол битгий энэ дотоодынхоо энэ болохгүй бүтэхгүй юмыг ард түмэн рүүгээ шидээд бай л даа. Би энийг буруу гэж хэлээд байгаа юм. Маш буруу үйлдэл болж байна. 
Тийм учраас өнөөдөр нийт авсан судалгааны дүнгээр үзэх юм бол олон нийтийн судалгааны бүх байгууллагуудын дүн Улсын Их Хурлын нэр хүнд тарах нь зүйтэй гэдэг дээр 80 хувь руу оччихлоо шүү дээ. 80 хувийн рейтингтэй энэ унасан рейтингтэй Их Хурал цаашдаа яаж ажиллах юм бэ, ажиллах нөхцөл байхгүй болсон шүү дээ. 
Би Их Хурлын даргыг энийг бас ойлгоосой гэж бодож байна. Их Хурлын нэр хүнд унасны нэрээр Их Хурлын даргын нэр хүнд яг адилхан унаж байгаа. Хамгийн сүүлд нь би Ардын намын нөхдөөс юу хүсэж байна вэ гэхээр та нар хүсэх гэх юм уу гуйх юм уу энэ Монголын ардчилсан Монгол Улсыг нэг авч үлдэх юм дээр нэг бодооч. Энэ ардчилсан парламенттай улсаа ардчилсан парламенттай нь байлгах тухай энэ шийдлээ нэг зөв хийгээд өгөөч гэж би та бүхнээс хүсмээр байна. Өөр надад хэлэх юм алга. 

Н.Амарзаяа: Д.Хаянхярваа гишүүн. 

Д.Хаянхярваа: Би энэ Ерөнхийлөгчийн санаачилсан хуулийг дэмжиж байгаа юм. Энийг хэлэлцэх ёстой. Ямар ч байсан одоо энэ нэг гацаанаас гарах ёстой гэдэг дээр бол санал нэг байгаа. 

Ер нь бол ний нуугүй хэлэхэд Монгол ардын намын дотоод зөрчил төрийн зовлон болсон гэдэгтэй бол би санал нэг байгаа юм. Энийг Монголын ард түмэн угаасаа хоёр нүдээрээ хараад, хоёр чихээрээ сонсож байгаа. Энэ бол төрийн зовлон болсон бид нар нуугаад байх юм байхгүй. Энийг зохицуулж энийг дотор талд нь илаарьшуулах боломж бол одоо манай намын удирдлага төв аппаратад байгаа гэж би бол харж байгаа. Тийм учраас энэ дээр бол манай намын удирдлагууд нэгийг бодож хоёрыг тунгаах ёстой байх гэсэн нэг ийм зүйлийг хэлье гэж бодож байна. 


Хоёрдугаарт нь би юу хэлье гэж бодож байна вэ гэхээр бол бид нар одоо эзэн биегүй бие бие рүүгээ зөндөө л дайрлаа. Баахан л луйвар хулгайгаа одоо ингээд цэгцэлж байж явна шүү гээд. Тэгээд одоо энэ дотор сууж байгаа бүх хүн луйвар хулгай авсан юм шиг энэ хулгайг л одоо цэгцлэхгүй бол эндээс явахгүй шүү гэх өнгө аястай юмыг одоо зарим гишүүд яриад байна л даа. 

Ер нь миний одоо ганц шаарддаг юм бол эзэн биетэй л ярья гэж. Яг үнэхээр одоо хэн гэдэг хүн ямар юмыг авчхаад ямар хэн гэдэг шүүгч дээр очихоор ямар шүүгч ямар одоо хууль хяналтын байгууллагын ажилтан нийлж нэгдчихээд байгаа юм бэ гэж. Ингэж бид нар аливаа юмыг эзэн биетэй нь ярьж байж тэр хариуцах, хариуцах хүмүүст нь энийгээ шат шатанд нь яг нэр устай нь нөхөх Д.Хаянхярваа өнөөдөр одоо ингээд, ингээд ийм орд авчхаад ийм хуулийнхаа хуйвалдаад энэ асуудлаа шийдүүлэхгүй байна гээд бүр энэ асуудлаа тодорхой тавьж ингэж шийддэг болох ёстой. 

Алийн болгон бид нар 27 жил ямар ч эзэн биегүй хий хоосон хийрхсэн улс төр ярих юм бэ? Энэ хийрхсэн улс төр чинь Монголын эдийн засгийг урагшаа явуулахгүй байна шүү дээ. Бид 30 гэр бүл гэж ярьсан. Тэр дотроос одоо нэг тодорсон нь Н.Номтойбаяр тодорсон байх чи мөн гэж нэг хэлэх шиг болно лээ. Тэгээд л одоо 30 гэр бүл гээд яриад байдаг. Бид нар чинь өнөөдөр энэ эдийн засаг чинь хувийн хэвшил дээр тогтох ёстой юм уу төрийн өмч дээр тогтох ёстой юм уу? 

Өнөөдөр Монголын эдийн засгийн хэдэн хувийг хувийн хэвшлийнхэн авч явж байгаа юм бэ? Хувийн хэвшлийнхэн хэчнээн төгрөгийн татвар түрээс төлж байгаа юм, хэчнээн ажлын байрыг бий болгосон юм, ямар, ямар шинэ үйлдвэр аж ахуйн газруудыг бий болгосон юм бэ, одоо цаашдаа бид нар яаж энэ эдийн засгаа авч явах юм бэ гээд энэ юмыг бид нар олон талаас нь бодоод үзэх юм бол энэ Монголын эдийн засгийг авч явж байгаа хувийн хэвшлийнхний нэр хүндийг унагаах асуудал руу сүүлийн үед төр засаг жаахан шуурхай орж байх шиг байна. Энэ ингэж болохгүй байх найзуудаа. 

Бид нар энэ юм бүтээж байгаа улсуудаа ер нь энэ дэлхийн хөгжсөн орнуудын түүхийг харахад бол хөгжлийг хувийнхан хийдэг болохоос биш төрийнхөн хийдэггүй юм шиг байна лээ шүү. Бид нар энэ хувийнхантай хувийн хэвшил баялаг бүтээгчидтэйгээ бол нэг бас нэг жаахан өөр өнцгөөс хандаж харж харьцаж байх ёстой байх гэж бодож байна. 

Хулгай луйвар элдэв долоон юмтай тэмцэх ёстой. Энэтэй бол би санал нэг байна. Энэтэй санал нэг байна. 


Гуравдугаарт нь бид өнөөдөр ингээд томилогдсон төрийн институтүүдээ өөрсдөө төрийн байгууллагуудаа өөрсдөө нэрийг нь гутаадаг асуудал одоо ингээд сүүлийн үед газар авч эхэлж байна. Авлигатай тэмцэх газар Энхболдынх болж хувирсан, шүүх гэвэл одоо бодвол Ерөнхийлөгч гэх байлгүй, прокурор гэвэл Ерөнхийлөгч гэх байлгүй. Үндсэн хуулийн цэц гэхээр одоо Энхболдын найз Энхболдынх болж хувирлаа. 

Үгүй ээ энэ одоо тухайлбал Одбаяр гэдэг хүнийг томилж байхад Энхболдын найз томилохгүй энэ ийм, ийм учраас энийг Үндсэн хуулийн цэцийн дарга болгож болохгүй гэдэг үгийг би чуулган дээр сонсоогүй шүү. Тэгвэл уучлаарай чамайг хэлсэн бол одоо би тэр хэнийг хэний за, за яах вэ би уучлалт гуйлаа хэрэв хэлсэн бол. Ийм үгийг хэлээд ингээд одоо ингээд яваад ингээд батлаагүй бол нэг өөр асуудал. 

Гэтэл өнөөдөр бид нар ингээд яриад гарсныхаа дараагаар нь батлаад явуулсныхаа араас нь элдэв долоон нэр хоч зүүдэг. Би эцэст нь нэг зүйлийг хэлэхийг хүсэж байгаа юм. Өнөөдөр Энхболд гэдэг хүнд одоо муу хэлүүллээ гэхэд рейтингийн судалгаа авбал нөгөө эдийн засгийн рейтингээр бол хасах рейтингтэй болсон байгаа байх. Өөр дэвслэх юм үлдээгүй. Би яагаад энийг хэлж байгаа юм бэ гэвэл одоо өнөөдөр намайг ингэж ярихад шууд одоо live-аар юм уу нэг юмаар явж байгаа. Энэ Энхболдын бөгсийг долоогч энэ адилхан хулгайч Хятадын эрлийз юу гэж ярьж байгаа болдоо бөөн юм ярьж байгаа. 

Энэ 27, 28 жилийн хугацаанд ингээд яваад ирсэн юм эдийн засаг улс төрийн амьдралын түүхийг би бас мэдэж байна. Энэ хүнтэй хэн гэдэг хүн яаж найзалж нөхөрлөж явсныг би бас мэдэж байна. Өнөөдөр хэн хаана нь юу ярьж явааг би бас харж байна. Тийм учраас ганцхан хүнд бүх буруугаа нялцайгаад чи л зайл Монголын төр цэвэрхэн болно гэж попорч байгааг бол би дэмжихгүй байгаа юм уг нь бол. 

Гэхдээ хууль гарч ирээд энэ хүнийг огцруулах байх гэдэг дээр би итгэлтэй байна. Харин харамсалтай нь хэрэв энэ хууль тэр чигээрээ явбал цаашдаа Монголын төрд гай болох учраас энийг бид нар хүчингүй болгох ёстой байх гэж би дотроо бодож байна. 
Н.Амарзаяа: Г.Занданшатар гишүүн. 
Г.Занданшатар: Энэ хуулийг дэмжиж байна. Нэг удаа хэрэглэх ч хууль биш. Энэ хууль бол ер нь байх ёстой хууль хуучин байсан юм байна лээ. Хэрэглэж байсан юм байна лээ. Ардчилсан бүх улсад ардчилсан бүх улсын Үндсэн хуульд төрийн бүх эрх мэдэл ард түмнээс эх сурвалжтай гэсэн ийм заалт байдаг. Энэ бол ардчиллын амин сүнс нь. Манай Үндсэн хуулийн 3.1-т ч гэсэн төрийн бүх ийм агуулгатай заалт бий. 
Тэр нь бол нөгөө ард түмний дэмжлэг албан тушаалаас хүчтэй гэдэг агуулга. Ийм ч учраас ер нь ардчилсан Үндсэн хуульд би одоо Ардчилсан намын зарим гишүүд маань энэ хүний эрхийн дархлаанаас илүү төрийн дархлаа гэж яриад байгаад гайхаж байгаа юм. 
Ерөөсөө ардчилсан Үндсэн хуулийн үндсэн зарчим нь бол хүний эрхийн дархлаа гэдгийг тойроод энэ хууль тогтоох шүүх гүйцэтгэх эрх мэдлүүдийг бие биедээ хяналт тавьдаг зогсоодог өөрчилдөг хянадаг энэ тогтолцоог Үндсэн хуулийн хяналт тэнцэл гэж нэрлэдэг юм. Энэ хяналт тэнцэл алдагдсаны нэг баталгаа энэ л дээ. 
Одоо парламентын засаглалтай улсуудын үндсэн зарчим нь бол парламентыг тараах асуудал хуульчлагдсан байдаг. Тэр нь бол одоо намын дарга Ерөнхий сайд нь бодлого нь дэмжигдэхгүй бол тараадаг ийм Үндсэн хуультай улсууд байж байна. Нам төрийн дээр гарлаа л гээд байгаа юм. Дэлхийн бүх ардчилсан улсад улс төрийн намгүй ардчилал гэж байхгүй. Улс төрийн нам нь энэ сонгууль оролцож сонгуулиараа мөрийн хөтөлбөрөө дэвшүүлж ард түмнээсээ дэмжлэг аваад тэр мөрийн хөтөлбөрөө хэрэгжүүлэх намын дарга Ерөнхий сайдаа томилоод ажилладаг энэ системтэй. 
Энэ үндсэн зарчим агуулгаасаа ардчиллынхаа үндсэн зарчим агуулгад бас бид Үндсэн хуулийнхаа органик хуулиудаараа ч эвдлээд хаясан Үндсэн хуулийн өөрчлөлт зайлшгүй болсон гэдгийг ч энэ харуулж байгаа юм. 
Тийм учраас энэ ард түмнийхээ нийгмийн уур амьсгалынхаа бодит байдлыг харгалзаж ард түмнээс эх сурвалжтай энэ ардчилсан одоо Японы Үндсэн хуульд хүртэл Японы Төрийн албаны хуульд хүртэл байгаа. Төрийн бүх албан хаагч бол улс төрөөсөө авхуулаад бүх албан хаагч бол бүх ард түмний үйлчлэгч мөн учраас ёс зүйгээ чанд сахиж байж төрд итгэх ард түмний итгэл өндөр байна гээд. 
Энэ бол одоо цаашдаа бидний энэ Монгол төрд цаашдаа зөв зүйтэй явахад хийх ёстой эрс өөрчлөлт шинэчлэлүүдийн нэг. Энэ бол утгаараа бол ийм хууль бол байх ёстой. Төрийн бүх эрх мэдэл ард түмнээс эх сурвалжтай учраас өөрчлөгддөггүй албан тушаал гэж одоо Цэцээс авхуулаад байж болохгүй. 
Харин энэ яваад байх юм бол ард нийтийн санал асуулга руу хүрэх нийтийн үймээн самуунд хүргэж болохгүй байхаас урьдчилан сэргийлэх нь харин ард түмнээс сонгогдсон Улсын Их Хурлын гишүүдийн хүлээх ёстой үүрэг хариуцлага байгаа. Ийм ч учраас энэ ард нийтийн санал асуулгыг Улсын Их Хурлын гишүүдийн 1/3-ээр санаачилдаг юм. Ерөнхийлөгч, Засгийн газар, Улсын Их Хурлын гишүүдийн 1/3 нь ард түмнээсээ бас асуулгадаг. 
Энэ хамгийн өндөр босго байдаг. Ард нийтийн санал асуулга руу явна гэдэг бол. Одоо Үндсэн хуулиа хүртэл өөрчилж чадахгүй байгаад байгаа шүү дээ. Тэгэхээр энэ олонхоороо шийднэ гэдэг бол 1/3 олонх 2/3 гэдэг бол Үндсэн хууль өөрчлөх шаардлага энэ болдог. Бүр Үндсэн хуулийг өөрчлөх ард нийтийн санал асуулга явуулах. Энэ бүх Үндсэн хуулийн зарчим энэ тэртэйгээ нийцүүлээд бас одоо алдаа эндэгдэл байвал засаад урагшаа хараад явах талаар энэ дээрээ бол ойлголцоод явах нь зөв байх. Нэгтээ ингээд бүгд ингээд явж байгаа. 
Харин энэ хуулиа бол горимын санал гаргаад аль болох шуурхай анхны хэлэлцүүлгээр нь хэлэлцэх батлах бололцоог бол хангах нь зүйтэй байх гэж бодож байна. 

Н.Амарзаяа: Гишүүд асуулт асууж, хариулт авч, саналаа хэллээ. Одоо санал хураалт явуулъя. Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл болон хамт өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн томьёоллоор санал хураалт явуулъя. 

Санал хураалтад 14 гишүүн оролцож 100 хувийн саналаар хэлэлцэх зүйтэй гэдгийг дэмжлээ. Байнгын хорооны санал, дүгнэлтийг чуулганы нэгдсэн хуралдаанд илтгэх гишүүнээр Улсын Их Хурлын гишүүн О.Баасанхүү гишүүнийг томилъё. 

Ингээд Төрийн байгуулалтын байнгын хорооны хурлыг түр завсарлаж байна. Дараа нь нөгөө Халдашгүй байдлын байнгын хорооны хурлын дараа үргэлжлүүлж хуралдана. Түр завсарлаж байна. 

ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

